
Боксах йолча 
республикан яхьашка 
котбаьннараш безбир

«ГIалгIайче» яхача 
паччахьалкхен 
ансамбла артисташ, 
Москве концерт дала 
кийчлуш ба

Магасе чувоаллача 
латтаргйолча 
коанаIарий сурт 
белгалдаьд

Юртбоахама 
министерствон 
30 шу дизад

Полице кагирхошта 
юкъе нийслуча 
кхоачамбоацарех дувц

Магасе Шолжа хи тIа 
бокъо йоацаш жагIа 
гулбар соцадир

«Къахьегам - дега 
лехам» яха проект 
яржаш латт вай мехка

Къамий 
барт
Ерригача 
ГIалгIайчен 
говзанчаш 
гулбир «Халкъий 
доттагIал» яхача 
фестивало

Боккхача мехка низ
ГIалгIайчено шийна карагIдаьннараш 
гойт, «Росси» яхача кхетаче-хьажаре

ГIалгIайчен 
Кулгалхочо 
къаршой 
къаманца екъ 
сагото

ГIазданаькъан Ахьмад

1943 шера, лайчил-
ла бетта 2-ча дий-
нахьа, 80 шу хьал-
ха вошал долча къар-
шой къаманна Стали-
на ханашка лаьтта бала 
тIабера, уж мехках боа-
хаш: шоаш бахача цхьа 
саг ца вуташ, арабаьхар 
уж. Бала тIабенача къа-
ман дукха Iазап ла дий-
зар, дуккхабараш, из ла 
ца могаш, вахарах къаь-
стар, тIакхаьча халонаш 
котъяьнна хиларах.

«Тхона дика йовз из чов, 
цу денца бувзабенна бала. 
Тахан шуца бала бекъаш да 
тхо, шо хьал а лоац, цу къи-
зача шерашка шоай гар-
гарча нахах къаьста хинна 
дезал а хьаллоац оаха, дук-
хача халонех уж чакхбаь-
ннилга а хов», - цу дешаш-
ца кхайкарал дир къаршой 
къаманга ГIалгIай Респу-
бликан кулгалхочо Келама-
танаькъан Махьмуд-Iаьлас. 
«Итташ бехк-гунахьа доаца 
нах адама духьалъяьккха-
ча къизалах байра; Стали-
на гIозаро тийшача балхах 
мехках а баьха, шоаш мел 
леладаьчох баьнна, моцал, 
хьогал ловш эзача Iазапах; 
шоай дезалех къаьстар. 
Бакъда наха шоай культура, 
Iадаташ лорадир. 

Вайна дицлургдац хин-
нар, бакъда дикачунга са-
тувсаш даха деза вай. Со 
тешаш ва, Россе къаман 
машар, сатем, цхьоагIо, 
дикагIа бола дагалоаттам 
хургба цу къизача шераш-
ка вайцара къаьстача наха. 
Дала цу тайпарча хIамах ло-
радолда вай; аьттув, машар 
болаш дахалда вай!» - йоах 
ший кхайкарал тIа ГIалгIай 
Республикан Кулгалхо-
чо. Къаршой къам, Къил-
баседа Кавказа къамашта 
юкъе, хьалхарчарех нийс-
делар цу Iазапа кIалха, уж 
чакхбаьлар, Сталина бIехача 
гIозарах. 70 эзар къаршой 
къаман нах, низагIа шоаш 
бахачара арабаьха, мехках-
бахарах; царех 43 эзар сага 
вахар хаьдар. Царна юкъе 
22 эзар бер дар.

Коазой Мадина

ГIалгIайчен арахьарча бувза-
мий, къаман политикан, хо-
амий, зарбан министерствон 
кулгалхо Мизенаькъан Рус-
лан дакъа лоацаш ва «Россе 
халкъаш - къаман политика: 
таханарча дийнахьа» яхача 

IV-ча Ерригроссе гулламе. Из 
дIахьош ба укх деношка Мо-
скве, къаман гIулакхах йолча 
федеральни агентствос кулгал 
деш. Цунах дийцар «Сердало» 
газетага республикан минна-
це.

Гулламе къаман политикан 

керттерча декхарех дувцаргда, 
иштта тайп-тайпарча даькъош-
ка къаман политике болх беш 
болча наьха профессиональ-
ни боарам лакхбарах а дувца 
лерхI. Росси, бIаьшерашка денз, 
дукхача къамий мохк болаш 
хьайоагIа, цудухьа паччахьалк-
хен керттера декхар да, къа-

машта юкъера машар чIоагIбар. 
«Гуллама чуйоагIаш пленарни 
кхетаченаш, семинараш, герга 
истолаш хургда, доттагIала 
цIеной кулгалхоша дакъа а лоа-
цаш, цига иштта хургба къамий 
цIеной, этнокультурай цхьанк-
хетарий кулгалхой», - аьлар ре-
спубликан миннаца викалаша.

ГIалгIайчен миннаца кулгалхо дакъа лоацаш ва, 
«Россе халкъаш» яхача гулламе

Гаьгенаькъан Мартина

ЦхьоагIон ди долаш, Россе 
къаман культуран «Хал-
къий доттагIал» яха фести-
валь дIайихьар ГIалгIайче. 
Цига республикан массай-
олча миIингашкара баьх-
ка хилар дикагIа бола гов-
занчаш, яхаш, дийцар «Сер-
дало» газетага кхетаче 
вIашагIъеллараша.

«Наьсарен-Шахьара культу-
ран ЦIагIа говзанчий гойтам-
га хьажа вена хилар ГIалгIай 
Республикан Халкъа Гуллама 
кулгалхо ТIумхой Мухьмад, 
ГIалгIай Республикан куль-
туран министр Лаьнанаькъан 
Залина, паччахьалкхен боаха-
мий викалаш, юкъара болх ле-
лабераш, политикаш. ГIалгIай 
Республикан кулгаговзала Ас-
социаце доакъашхоша кхелла 
хIамаш хинна ца Iеш, «Хьал-

Ерригача ГIалгIайчен 
говзанчаш гулбир «Халкъий 
доттагIал» яхача фестивало
харчар болам» яхача берийи 
кагирхойи Ерригроссе хьинар 
дарий а, шоаш хIама хьадеш 
болча юртахой а балхаш го 
йиш хилар фестиваль йолаш.

Хьажархой таро хилар, 
цIастах, дошох, топпарах 
хьаяь хIамаш йовза. Шоай 

хоза кхоллам гойтар укха-
за суртанчаша, исбахьа-
лен балхаш леладераша, 
иштта хIанзарча ханара ис-
кусствох пайда эцаш, эпок-
сидни кIувнах хIамаш хьае-
раша. Гулбеннарашта дика 
совгIаташ дир мерзача 

хIамашца, тайп-тайпарча мер-
зача маларашца, къаман даар-
ца - мерзача дугаца», - аьлар 
тхога хоам баьчо. Ди йистедо-
алаш, ГIалгIайчен говзанчий 
Ассоциаце президента Галай 
Адама массанена, дика къа-
хьегарах, совгIаташ делар.

ГIалгIайчен 
Кулгалхочо 
аьлар; 
барт 
цаI хилар 
Россе боккха 
низ ба, аьнна
Султиганаькъан Йоакъап

ГIалгIайчен кулгал-
хочо Келаматанаь-
къан Махьмуд-Iаьлас, 
ше мехка бахархош-
ка халкъа цхьоагIон ди 
хиларца дувзаденна 
кхайкарал деш, аьлар, 
Российски Федерацен-
на халкъашта юкъе 
машар, барт, цхьоагIо 
хилар - из бохаргбоаца 
низ ба, аьнна. Из хоам 
бир «Сердало» газе-
тага республикан кул-
галхочун зарбан болх 
лелабераша.

«ЦхьоагIо хиларца, вай 
низ ба. Ираз, машар, ди-
кадар хилар лов сона; 
ГIалгIайчен дукхача къа-
мий бахархошта. Вай 
цхьана долча хана, вай 
дохалургдац!» - аьлар 
ГIалгIай Республикан 
Кулгалхочо ший теле-
грам-канале гIолла. Цо 
иштта белгалдир, хал-
къа барто, цхьоагIо хи-
лара дено вай хьамсар-
ча боккхача мехка бахар-
хой вIашкаозилга. Карар-
ча хана ГIалгIайче бахаш, 
дешаш, къахьегаш ба 17 
къаман викалаш. Цар хьа-
гойт шоаш барт-цхьоагIо 
долаш бахаш хилар.

«Тахан из цIай, вIалла 
ца хиннача тайпара, 
лоархIаме да. ХIара рос-
сийски халкъа денал, 
майрал бахьан долаш, 
тахан духьалъэттад вай 
моастагIчунна, цунца 
Россе хургдола вахар лора 
а деш», - аьлар, ше кхай-
карал деш, Келаматанаь-
къан Махьмуд-Iаьлас. 
ГIалгIайче, лайчилла 
бетта 4 -ча дийнахьа, цу 
лоархIамеча цIайна хета-
яь тайп-тайпара кхетаче-
наш дIахьоргья, уж пач-
чахьалкхен лоархIамеча 
цIайна хетаяьй. 

Цига, мехка бахархо-
ша доаккхал а деш, дувц 
хьамсарча паччахьалк-
хенна карагIдаьннача ди-
кача гIулакхех.

ГIазданаькъан Ахьмад

Халкъа цхьоагIон ди 
долаш, Москве дIахьош 
йолча «Росси» яхача хал-
къашта юкъерча кхета-
че-хьажаре ГIалгIайчено 
доаккхалца дIагойт, укх 
тIеххьарча шерашка шийна 
карагIдаьннар. ЦIихезача 
ВДНХ майдан тIа 89 мот-
тигера викалаш ба тайп-
тайпарча доакъошка: эко-
номике, Iилман даькъе, 
культуре, кхыча даькъошка 
- шоашта карагIдаьннараш 
гойташ. Цар массане а хьа-
гойт мехка цхьоагIо хилар, 
моллагIча халонашта, хар-
цонна вай духьалъотталуш 
хилар, тахан-кхоана хург-
дола вахар хьакхолла вай 
кийча хилар.

«ГIалгIайче массаза а 
хиннай хьаьша-да тIаэцара 
кийча йолаш, истори, куль-
тура, Iадаташ ший тай-
пара долаш. Вай «Росси» 
яхача кхетаче гойтаргда, 
укх тIеххьарча шерашка 
ГIалгIайченна карагIдаьнна 
дика гIулакхаш. Уж дукха 
да юртбоахаме, экономи-
ке, культуран даькъе, вай-
цига арахецача хIамашца, 
гIишлошъярца дувзаден-
на. Цо таро хулийтаргья 
ГIалгIайчен Iалама хозне, 
балха говзал кхычарна 
дIагойта. Тхо гIерт вай ре-
спублика, мах баь варгвоа-
ца исторе ганз хинна ца Iеш, 
таханарча дено дIадеххача 
беса дегIайоагIаш йола мот-
тиг йолга дIахайта.

ГIалгIайче массаза а хин-
най, ший паччахьалкхе ло-
раяра кийча йолаш. Тахан 
а, эггара чоалханеча хана, 
вай денал дола бIухой, 
цхьан хана шоай даьша ле-
лабаь Даьхе лораяра майра 
никъ хьалаьца, вай бок-
кха мохк лорабара хьалхар-
ча мугIарашка латт. Вай до-
аккхал де йиш йолаш да!», - 
аьлар ГIалгIай Республикан 
кулгалхочо Келаматанаь-
къан Махьмуд-Iаьлас.

Россе Президента 
тIадиллача декхарга хьеж-
жа дIахьош йола «Росси» 
яха кхетаче бекарга бетта 
12-ча денга кхаччалца хур-
гйолаш я. Россен чуйоагIача 
моттигаша укхаза гойтарг-
да шоашта карагIдоалар, 
юртбоахама даькъ тIа фу де 
вIаштIехьадаьннад; керда-
ча технологейх, энергетиках, 
гIишлошъярах, транспорта 
даькъ тIа беча балхах дувца 
таро хургья цар.

«Росси» яхача гойтаме 
керттера дакъа дIалоацаш 
хургда инвестицеш юкъе-
яхар, хьайоаккхача бийда-
лах пайда эцар, экономикан 
даькъ тIа толамаш дахар, ба-
хархошта хьабе болх лахар 
мо дола дешаш.

Мехкаша Iилман даькъ 
тIа гойтаргда керда хувца-
маш, цар вахар дикагIа хи-
лийтара юкъе малагIа дакъа 
дIалоац, экономика мишта 
дегIайоагIа.

Культуран оагIув гойтар-
гья сийрдача проекташца, 
цига белгалдергда мотти-
гашкара культура, Iадаташ 

мишта леладу.
Агропромышленни ком-

плексо гойтаргда, юртбоа-
хаме кердача технологеша 
малагIа пайда лу. Промыш-
ленноста гойтаргба, керда, 
лакха технологеш йола 
болх, цо моттигера экономи-
ка дегIайоалаяра луш йола 
таронаш, иштта из бахьан 
долаш хьакхоллаш йола наха 
лаьрхIа балха моттигаш.

ГIишлошъяра оагIоно хьа-
гойтаргья йоккха гIишлош 
хьалъяра йола проекташ; ва-
харца, промышленностаца 
ювзаенна гIишлош хьалъяра 
даькъ тIа карагIдаьннар.

Транспорта оагIоно гой-
таргда наькъаш Iодехкара, 
юкъара транспорт 
дегIайоалаяра болх мишта 
баьб.

ГIалгIайче хьежаш я оагIой 
бетта 8-гIа ди хьатIадарга. Цу 
хана ВДНХ бIарчча ди вай 
республиканна хетадаь хург-
да. Укх деношка ГIалгIайчен 
паччахьалкхен председатела 
Сластенин Владимира бел-
галдаьча беса, вай гойтам-
га хьажа венар, мохк бовза-
рал совгIа, кхы дIахо а цун 
кIоаргаленаш йовза безам 
болаш хургва, цул совгIа 
шоай бIаргашца царна гург-
да республикан мах бараш, 
цун хозаленаш, культу-
ран тIехьале. «Росси» яхача 
халкъашта юкъерча кхета-
че, укх тIехьарча ялх шера 
карагIдаьннар гойтаргда.

Гойтам дIахьоча хана ре-
спублика йовзийташ хург-
да лоаман сурташ, лоаман 
кхаленашкара наьха ва-

хара хьалаш, къаман про-
екта чуйоагIаш хьалъяь-
ча гIишлонех дувцаргда. 
Иштта онлайн оалача кепа-
ра экскурси дIаяхьа лерхI, 
цул тIехьагIа телевикторина 
хургья. Цига котваьнначун-
на, ГIалгIайчен ЖIайрахьа 
кхален «Iарамхи» яхача лак-
хача лоаман курорте салаIа 
таро хургья кхаь бийсан, цу 
гIулакха лаьрххIа сертифи-
кат лургда цу сага.

Къаман белгалонашта а 
цхьаккха юстара вутарг-
вац, ГIалгIайчен гойтамга 
хьажа венар. Укхаза лургба 
тамашийна говзанч-хьехам, 
цо гойтаргда истинг-кIувс 
мишта бу, иштта къаман да-
араш дергда, кулгаговзал 
гойтаргья. Лекцеш дIахьош, 
хьаьший таро хургья гIалгIай 
Iадаташ довза. Къаман аша-
раш локхаргья, хIаьта ло-
аман мехкарашеи кагий-
ча нахеи къаман тIабувхача 
гIирса, халхара хозал гойтар-
гья.

Гойтам дIабахьара 
чубоагIаш, ГIалгIайчено 
кхыча моттигашкарча вика-
лашца болх дIахьоргба, дIахо 
а тайп-тайпарча даькъошка 
шоайла бувзам лелабарга уж 
кийчбеш.

«Росси» яха халкъаш-
та юкъера кхетаче-хьажар 
дIадахьаро таро лу, беррига-
ча мехкара хьал цхьан май-
дан тIа бIаргаго. Вай Даьхе 
доккха истори, йоккха 
кIийле йолаш я, Россе хIара 
вахархо цох доаккхал де йиш 
йолаш а ва.

Боккхача мехка низ
ГIалгIайчено шийна карагIдаьннараш гойт, 
«Росси» яхача кхетаче-хьажаре

Коазой Мадина

Пхьилекъонгий-Юрта хьай-
ийллача психоневрологи-
чески, наркологически дис-
пансера хьал довза яха хилар 
унахцIенон министерствон 
кулгалхо. Из хоам «Сердало» 

газетага бир министерствон 
болхлоша.

Цхьацца кхоачамбоацараш 
корадир кердача дарбанче. 

«Диспансера болх ма хетта 
дIагIоргболаш, кхоачамбоа-
цараш юстардаьха хила деза. 

ГIишлошъяра балхах йолча 
министерствон къахьегамхо-
ша ма хулла сихагIа тоадергда 
аьнна хет из гIулакх», - аьлар 
унахцIенон министерствонна 
кулгал деча Антошканаькъан 
Заремас. 150 сага дарба де мот-
тигаш йола, цхьан сменах 100 

совгIа саг тIаэца лаьрхIа дис-
пансер «УнахцIено йоаржаяр» 
яхача паччахьалкхен програм-
мага гIолла хьалъяьй. Унахош-
та психиатрически, наркологи-
чески оагIонца гIо деш хургья 
из дарбанче.

Къамий 
цхьоагIон 
дийнахьа 
кагирхошта 
паспорташ 
дIаделар
Гаьгенаькъан Мартина

Къамий цхьоагIонна хе-
тадаьча дийнахьа, вай 
мехкарча дешархошта 
паспорташ дIаделар. Из 
хоам «Сердало» газетага 
бу ВДДМ «Хьалхалатта-
чар болама» зарбан болх 
лелабераша.

«Наьсарерча № 12 йолча 
ишколерча 26 сага Рос-
сийски Федераце вахархо 
ше хилара тешал деш дола 
лоархIаме каьхат хьаийцар. 
Мехка яхьашка, виктори-
нашка дакъа лоацаш, «Хьал-
халаттарий болам» яхача 
Ерригача Россе берий, ка-
гирхой моттига чубоагIаш 
ба царна юкъера дуккхаба-
раш», - йоах тхога бенача 
хоамо.

Наха дехарах, 
никъ тоабир 
юрташка

Коазой Мадина

Арште вахача сага де-
харах, Чамалха оала-
ча юртаи Арштенеи 
юкъе улла никъ тоабе, 
йоархIех, ца эшача 
хIамаех цIенбе лаьрхIар 
Шолжа-Шахьарерча ад-
министраце болхлоша. 
Из хоам «Сердало» газе-
тага бера цигара.

« Г I а ж а р и й - Ю р т а р а 
дIаболабенна, Арште кхач-
чалца улла никъ бекъ-
аш юкъе хьекха хинна кIай 
басар кердадаьккхар. Из 
никъ чакхбоалача юрташка 
бахача наха доккха баркал 
оал тахан администраце-
на кулгал деча Татенаькъан 
Iисайна, «Ингушавтодор» 
яхача моттига болхлошта, 
иштта цига къахьегаш мел 
баьхкарашта», - йоах тхога 
кхаьчача хоамо.

Кердача дарбанчен хьал 
довза яхар министр

ГIазданаькъан Ахьмад

Магас-Шахьара совета депу-
таташа хержар администра-
це кулгалхо Орцханаькъан 
Зайт. ХьалхагIа а вар из ша-

хьара кулгалхочун болх беш, 
яхаш, дийцар «Сердало» газе-
тага мэре.

«Орцханаькъан Зайт юхахар-
жарца даькъала вувцаш, шахьа-
ра депутатий совета кулгалхочо 

Дарсиганаькъан Хаваж-Бахьа-
удина аьлар; лоаццача хана ше 
балхах кхеташ вола кулгалхо 
хилар хьагойтад цо, аьнна. Орц-
ханаькъан Зайта баркал аьлар, 
иштта шийх тешарах, хьалхаш-
ка оттадаь декхараш дизза кхо-

ачашдара, Магас дегIайоалаяра 
шийна могар дергда, аьнна, 
белгалдаьккхар цо», - цу тайпа-
ра хоам бир «Сердало» газетага 
Магасерча администраце зар-
бан болх лелабераша.

Магаса администраце кулгалхо хилар 
Орцханаькъан Зайтах

Султиганаькъан Йоакъап

КIоаргача гIувнаша лоатта-
дергда лоамашка ядача юр-
ташта хий. Из хоам «Серда-
ло» газетага бир мехка пач-
чахьалкхен викалаша.

«Арште бахача наха болх 
беш латт Чамалхара ар-

тизиански гIувнаш. 2018-
ча шера хин турбаш чуяьх-
ка, бурув теха, хий чулоат-
таде бешкаш оттаяь, болх 
дIабихьабар цига, бакъда 
хий доладеннадац. 2020-ча 
шера кхы а кхозза бурув те-
хадар. Мехкадас тIадилла, 
насосаш оттаяьяр, хIаьта а 
хий Арште Iочуоттача баха-

ча нахага мара дIакхоачаш 
дацар. Из гIулакх тохкаш 
болх дIабихьачул тIехьагIа, 
соцам баьб, Чамалхара хий 
хьачуувзаргдолаш. 

Мехкадас соцам баь, 
кIоарга артизиански гIув я 
болх беш латтар. КIоаргал 
250 метрага кхаьчача, хий 
хьалтIадаьннад. Болхло-

ша яхачох, кхы а 100 метр 
IокIоаргбелча, хий дикка 
хьалтIадала мегаш да. 150 
совгIа долча Арштерча ков-
нашка эшаш да из хий. Шин 
кIира къахьега дезаш ба 
болхлой. Кхалерча админи-
страце ахчах дIахьош латт 
тахан из болх.

ЛоархIаме 23 
гIишло хьалъяьй 
республике
Султиганаькъан Йоакъап

Хьалъе езача 55 гIишлох, 
23 гIишлон балхаш йи-
стедаьхад республике. 
Из хоам «Сердало» га-
зетага бир гIишлошъяра 
балхах йолча мини-
стерстве. «Республи-
кера 16 ишкол, бок-
кха болх дIахьош, тоа-
яьй; ГIайрбика-Юртара, 
ДаьттагIара культуран 
цIенош хьалдаьд, Инар-
къера культуран цIа то-
адаьд.

Иштта, дикка хьашеръ-
еш, тоайир Илдарха-ГIалий 
тIара музей», - йоах тхогар-
ча хоамо. Сурхо тIа, Iаьлий-
Юрта 704, 720 дешархо 
тIаэца йиш йола кхо ишкол 
хьалъяьй. Иштта, каьха-
ташцара болх йистебаьлча, 
кийча хургья цхьайолча юр-
ташкара берий бешамаш, 
Шолжа-Шахьарера кхоъ 
берий беш. 

Ер бутт дIабовш, шоай 
зIамига хьаьший тIаэца 
кийча хила езаш я уж мот-
тигаш. ХьатIабоагIа бутт 
чакхбалалехь, йистеда-
ха дезаш да юхейисача 24 
гIишлон балхаш. Къаман, 
паччахьалкхен програм-
машка гIолла, 8 млрд ахча 
дIалоацаш йола 64 гIишло 
хьалъеш латт вай республи-
ке укх шера. Из тахан вай 
республикера экономиче-
ски хьал тоадеш бола боккха 
болх ба.

Лоамашка ядача юрташта хий лоаттаде, 
бурув тохаргда

ГIазданаькъан Ахьмад

ГIалгIай столицан мэре яхь 
дIахьош, къоастадир шахьа-
ре чувоаллача латтаргйол-
ча гIишлон сурт. Из кхеллар я 

Мержой Хьава. Къаьстта цун 
балха тIехьа дукхагIа кхадж 
тессар яхье хиннача кхелахо-
ша, яхаш, дийцар «Сердало» 
газетага доал деча даькъ тIарча 
зарбан болх лелабераша.

«Магас-Шахьара админи-
страце раьза болаш тIаийцар, 
Мержой Хьавас дилла шахьа-
ре чувоаллача латтаргйол-
ча гIишлон сурт. Цу яхьа кхе-
лахошта геттара дика хийтар 

къаьстта из болх. Иштта лакха 
мах бир Мержой Хьавай про-
екта искусствай, архитекту-
ран даькъ тIарча говзанчаша», 
- аьлар тхога хоам баьчо.

Магасе чувоаллача латтаргйолча 
коанаIарий сурт белгалдаьд

ОарцагIа 
ухараша 
новкъостал 
дир кIалвисача 
альпиниста
Коазой Мадина

Дийнахьа 11 сахьат 56 
минот яьннача хана, 
ГIалгIай Республике 
гIолла йолча Россе МЧС 
ГУ ха деча даькъ тIа хоам 
бера, ЦIайлоам тIа во-
алаш, альпиниста хатар 
хиларах. Цу хьакъехьа 
хоам бу ГIалгIайчен МЧС 
зарбан болх лелабераша.

Цунна новкъостал де, нах 
кIалхарбоаха тоаба хьакхаь-
чачул тIехьагIа, гуш хилар 
ЦIайлоаманна тIайоалаш 
хиннача тоабанна юкъера 
цхьа саг ког кагбаь хилар, 
из ше дIавохалуш воацил-
га. Россе МЧС Къилбасе-
да-Кавказа ГIалгIай СПО 
филиала моттигера нах 
кIалхарбоахаш йолча тоабо 
лораш хьакхачалехь деш 
дола новкъостал дир, кхы 
новкъарле йоацаш, из IокIал 
а ваьккхар, сихача гIон тоа-
бага дIавалар духьа. Из болх 
дIабахьа ши сахьат ха йий-
зар», - аьлар чоалханерча 
хьалашка болх бераша.

Коазой Мадина

ХIетта хьалъяьча «Тоабалкх» 
яхача берий беша, Iан шелал-
га кийчо яр малагIча хьале да 

хьажа баха хилар единорос-
саш. «ЦаI йола Росси» яхача 
парте бир тхога из хоам.

Бохтаранаькъан Ювсап, 

Iарчакханаькъан Билан, Сага-
наькъан Руслан берий беша 
йIовхал лоаттаяра хьал дайза, 
кулгалхочунца къамаьл деш 
хилар. «Берий беша йIовхал ло-

аттаяра хьал лакхача боара-
ме хила деза. Деррига тохкаш, 
кхоачамбоацараш хоаделанзар 
тхона», - аьлар Бохтаранаькъан 
Ювсапа.

ЦIи яьлча 
хоам бу гIирс 
оттабаьб, дукха 
бераш долча 
дезалашка
Султиганаькъан Йоакъап

Гуйран ха хьаоттарца, 
цIераш ювлара бахьанаш 
а дукхагIа дарж. Илдарха-
ГIалий тIа, Шолжа-Ша-
хьаре, Жайрахьа кхале 
тIахьожам лоаттабеча ГО, 
ВДПО, МЧС болхлоша цу 
мугIарера шоай гIулакх 
дIадоладаьд. Шолжа-Ша-
хьаре цIеннах чуувтташ, 
нахаца къамаьл деш, чак-
хбаьлар уж. Из хоам «Сер-
дало» газетага бу шахьа-
ра администраце.

«Дукха дезал болча, хала 
боахкача наьха цIеношка цIи 
яьлча, хоам беш йола хIамаш 
увттайир цар. Бахархош-
та хьалхадаьккхар, цар шоай 
болх мишта бу. ЦIерцара ло-
раде дезараш хьалхадоахаш 
дола каьхаташ дIадийкъар 
наха», - йоах тхогарча хоамо. 
ЦIи геттара дIа-хьа яржалехь, 
цIи йоае оарцагIъухарашка 
хоам беш я уж хIамаш. Из 
доккха гIо да, наьха фусамаш 
лораяра балха тIа.

«Тоабалкх» яхача берий бешо Iанга кийчо 
мишта яьй хьежар единороссаш

Юртий куц 
тоадеш латт 
аргI-аргIагIа

Султиганаькъан Йоакъап

Республикерча юртий 
хьал тоадеш, куц эргадо-
аккхаш; къахьегаш боахк 
болхлой. Укх наькъа, Эбар-
га-Юртарча Налганаькъан, 
Махнова, Садови, Осми-
наькъан цIераш лелаеча 
урамашкара наькъаш тоа-
деш хилар къахьегамхой. 
Из хоам «Сердало» газета-
га бу юрта администраце.

«ЖагIа тесса нийсдир оаха 
наькъаш. ХIанз дуккха аттагIа 
хургда къаьстта гIаш лела-
рашта, цига гIолла дIа-хьа 
аха», - йоах тхогарча хоамо. 
«Строй-Альянс» яхача фирма 
болхлоша тоабир Аки-Юртара 
Шоссейни оалаш болча урама 
никъ. Цига хоза лампаш егIар, 
салаIа безам барашта гIандаш 
оттадир, нувхашта лаьрхIа 
яьшкаш йир. Иштта, гIишлой 
балхах йолча министерствон 
болхлоша яхачох, гIаш лела-
рашта лаьрхIа никъ биллаб 
цига. Цу тайпара беча балхо 
юрташкарча наьха вахар атта-
ча доаккх.

ГIазданаькъан Ахьмад

Шолжа-Шахьара культу-
ран цIагIа, ГIалгIайчен юрт-
боахама министерствон 
30 шу дизар дездеш, кхета-
че дIайихьар. Келаматанаь-
къан Махьмуд-Iаьлас дег чура 
даькъалабийцар юртбоаха-
ма болхлой цу цIайца, бел-
галбаьннарашта совгIаташ а 
делар. Шоаш арахецаш дола 

хIама гIалгIай юртбоахам-
хоша гойтар, «Дошо гуйре» 
аьнна, дIахьош хиннача яр-
марке, из хилар Осканаькъан 
С.С. цIерагIча майдан тIа.

«ХIара ахархочун, механи-
затора, говзанчан, кхыболча 
балха викалий къахьегам ца 
хилча баргбоацарех ба. Из хала 
болх ба, цу даькъ тIа толамаш 
дахара эшаш дар дукха да: фер-

мерий говзал санна гонахьа-
ра хьалаш а эш, цу юкъе кхы-
меттел хаоттам а ба. Баркал 
ала безам бар са, массаболча 
лоархIамеча даькъ тIа къахье-
гаш барашта. 

МоллагIча хьалашка вай 
мохк къахьегаш хиларах, юрт-
боахам боацаш саг воахалург-
вац. Россе Президента йоккха 
терко лоаттаю кхачан Iалашо 
лоаттаяра, из лоархIамеча дек-

харех цаI да. Тахан юртбоахама 
болхлошта карагIдоалар бахьан 
долаш, вай уж декхараш кхоа-
чашде дика таро хул», - аьлар 
ГIалгIайчен кулгалхочо Кела-
матанаькъан Махьмуд-Iаьлас. 
Мехка Кулгалхочо иштта 
совгIаташ делар; ГIалгIайче 
дIахьош хиннача, шоай доала-
хьара боахам лелаберий яхье, 
зизай фестивале котбаьнна-
рашта.

Юртбоахама министерствон 
30 шу дизад

Гаьгенаькъан Мартина

«Къахьегам - дега лехам» яха 
проект хьаллаца ловраш хIара 
денна дукхагIа ба вай респу-
блике. Бувзамахи, къаман по-
литикахи, кепайоазонахи, хо-
амехи йолча министерствос 

дIайихьача яхьашка котало 
яьккха проект я из. Из хоам 
«Сердало» газетага бир кагир-
хой гIулакхах йолча мехкарча 
комитето.

Проект оттаяьраша яхачох, 
малагIча оагIонца шоай вахар 

хеттача бакъахьа да ца ховча 
кагирхошта, балха моттигаш 
лаха гIо ду цар тахан. Яьсса-
ча балха моттигех дола кер-
дадараш дIадовзийт, мах бо-
ацаш, балха говзал Iомае аха 
аьттув ба цар. Цу проектаца 
ювзаенна кхетаче дIайихьар, 

«ГIалгIай унахцIенон-вахара 
колледжа» студенташца. «Док-
кха гIо ду тха гIулакхá грантех 
йолча паччахьа ганзо. Кхета-
чеш дIакхухьаргья дешархош-
ца, студенташца», - белгалдир 
Яражанаькъан Адама.

ГIазданаькъан Ахьмад

ГIалгIайчен къам мехкахдак-
кхарах болча дагалоаттама 
Мемориала музея болхлоша 
«Массанена лелар луш бола 
болх» яхача гойтамга хьажа 
вех шевар, из хетабаьб хье-
хархочун, хьехамчан шера. 
Гойтам дIахьоргба лайчилла 
бетта 10-ча денга кхаччалца, 
мехка бахархой, хьаьший таро 
хургья Россе а ГIалгIайчен а 
дикагIа бола хьехархой бовза.

«Президента Путин В. В. 
амарах, 2023 шу Россе хьак-
хайкадаьд; хьехархочун, хье-

хамчан шу да, аьнна. Цунна 
чудоагIа хьехархочун, хьехам-
чан болх боггIача лагIа тIа от-
табар. Цунца дувзаденна, къам 
мехкахдаккхара дагалоатта-
ма музея болхлоша хьабийл-
лаб «Массанена лелар луш 
бола болх» яха гойтам. Цига 
веначун таро хургья, Россе а 
ГIалгIайчен а дешара, кхетам 
балара даькъе дикагIа болча 
хьехархой цIераш йовза, иштта 
хаттарий-суртий материалаш, 
белггалара чулоацам бола ис-
бахьален литература довза», 
- аьлар «Сердало» газетага из 
болх вIашагIбеллараша.

Вайцигара 
инструктор 
Москверча 
Ерригроссе 
гулламе 
дакъа лоацаш 
хилар
Гаьгенаькъан Мартина

ГIалгIайчера ин-
структор Ерригрос-
се хьехархой-болх 
вIаштIехьабоаккха-
рий, хьехамчий ваха-
ра кхерамзлен гул-
ламе дакъа лоацаш 
вар Москва-Шахьаре, 
яхаш, дийцар «Серда-
ло» газетага «Даьхен-
на мутIахьа болча къо-
начар» Центре.

«ХасбулатовгIар Джа-
малайла хьехархо волаш 
къахьегаш хьавоагIа дукха 
ха я, хIанз укх сахьа-
те, из болх беш ва тIема-
патриотически кхетам ба-
лара, «Даьхенна мутIахьа 
бола къонабараш» яха 
тIема гIулакх кагирхош-
та Iомадара йолча Центра 
инструктор волаш. Шин 
кIира дIахьош хиннача 
гулламе цар дика Iомадир 
«Даьхе лораяра, кхерам-
злен бовхамаш» яха де-
шара программа, иштта цу 
юкъедоагIаш дар дешара 
курсаш яхар, балха кхы-
дола дешаш. Цул совгIа, 
Джамалайл ваха хилар 
говзанч-хьехам луча, се-
минараш дIахьоча, уж 
луш хиннараш бар Россе 
дикагIа бола хьехархой», 
- йоах хоамо.

«Къахьегам - дега лехам» яха 
проект яржаш латт вай мехка

«Массанена лелар луш бола болх» 
яха гойтам хьабийллар

ГIазданаькъан Ахьмад

Запорожски областа Токмак-
ски кхален Молочанск яхача 
шахьаре, тIом беча хана еха 
хин турбаш хувцаш ба вайци-
гара пхьараш, яхаш, дийцар 
«Сердало» газетага моттигер-
ча гIишлошъяра министер-
стве.

«Тоадара балхаш дерг-
да биъ урам тIа. ГIалгIайчен 
гIишлошъяра министерствос 
«Спецстрой-Климат» ООО 
яхача гIишлон компанеца кон-

тракт чIоагIъяьй, 800 метр 
йIаьха йола хин турбаш тоаер-
гья, аьнна. Цу гIулакха лаьрхIа 
2 миллион сом дIахьожадаьд. 
ХIанз гIишлошъеча компане 
деррига кийчон балхаш йисте-
даьхад, цу юкъе эшарг мел дола 
хIама кийча да, лаьттанцара 
болх дIаболабеш ба уж.

Цу даькъ тIара болх йи-
стебаргба, карарча шера 
оагIой бетта. Керда чудилла 
хий 12 цIенна тоъаш хургда. 
ХьатIадоагIача шера цу тай-
пара балхаш дIахо дIахьоргда. 
ГIалгIайчен гIишлошъяра ми-

нистерствос лаьрхIад, Молочан-
ске хицара балхаш йистедаха, 
бIеха хиш дIаахара йола стан-
ци кийчъе, урамашкара наь-
къаш тоаде», - аьлар тхога хоам 
баьчо.

Белгалдоаккх, ГIалгIайчено 
Токмакски кхаленна новкъо-
стал дар шийна хьатIаийца 
хилар. Карарча шера бIаьсти, 
вайцигара викалаш цига баха 
хилар, латташ дола хьал довзар 
духьа, цар белгалдир хьалхар-
ча аргIагIа кхоачашде деза бал-
хаш.

Молочанске хий хургдола балхаш деш ба вай мехкахой

Султиганаькъан Йоакъап

2023 шу йистедоалаш, 
Сурхо тIа хьалъяь яргья 
вахара-унахцIенон керттер-
ча моттига шоллагIа дакъа 
чудоагIаш йола гIишло, из 
лаьрхIа я боккхийча наха-
заIапхошта, вешта аьлча, 

ветераний цIа да из, аьнна, 
хоам бир газетага ГIалгIай 
Республикан къахьегама 
министерствос.

«Говзанчаша, болхло-
ша дукхагIа бола болх йи-
стебаьккхаб. ТIера хьалъ-
етта яьннай, тхов тиллаб, 

чура балхаш даьхад, кораш 
дIаоттадаьд. 80% из болх йи-
стебаьннаб ала йиш йолаш 
ба. ХIанз укх сахьате, бето-
на кIийле юллаш, кафель 
Iотохаш дола балхаш да хьа-
деш латтараш. Хий а начIас 
дIауха моттиг а хьаеш латт. 
Коа трансформаторни под-

станци я Iооттаеш, котель-
ни я кийчъеш», - аьлар 
гIишлонхоша.

Из гIишло лаьрхIа я 50 
сага, «ДегIаахар» яхача къа-
ман проектага гIолла хьалъ-
еш я из. Цун мах ба 310 млн 
сом.

Сурхо тIа кастлуш хьалдаь даргда, къоаной 
могашал тоаеча моттига шоллагIа дакъа

Курскенаькъан ИбрахIим

ГIалгIай Республике гIолла 
йолча наха низ барца къов-
сам лоаттабеча МВД керт-
терча моттига болхлоша 
лоархIаме декхар кхоачаш-
ду. Укх наькъа лайчилла бетта 
кхоалагIча дийнахьа цар кхе-
таче дIайихьар доалахьар-
ча профессиональни коллед-
жа, иштта ГIалгIай пачча-
хьалкхен университета сту-
денташца. Полице болхло-
ша экстремизмах, террориз-
мах лаьца къамаьл дир. Из 

кхетаче дIаяхьара бахьан да 
лоархIамеча дешашта студен-
тий теркам тIабахийтар, сту-
денташ из зулам доаржадара 
дIахьоча балха юстара хилий-
тар, яхаш, дийцар «Сердало» 
газетага ГIалгIайчен МВД зар-
бан болх лелабераша.

«Кхетаче дIахьош оаха дий-
цар, из зулам доаржадерашта 
духьала уголовни гIулакх хьа-
деллаш хиларах. Къаьстта бел-
галдир, терроризма, экстре-
мизма юкъеухараш дукхагIа 
кхувшбоагIараш хилар. Къай-

ладихьа хIама доацаш, кагир-
хошца уж дешаш дийцар, царна 
экстремизмаца дувзаденнача 
гонахьарча хьала духьалъотта 
ховргдолаш», - йоах хоамо. Кхе-
таче йистейоалаш, студенташа 
лаьрхIар терроризма, экстре-
мизма берригаш а духьалъотта 
безилга. 

Цар дика кхетаду, таханар-
ча, кхоанарча халкъа вахара 
из Iаткъаш долга. Студенташа 
лаьрхIар, массане а: бокъонаш 
лораяра йола органаша, юкъ-
ара болх беча организацеша 
цхьана айхха бувзам лелабеш 

хилча мара, цу зулама духьалъ-
отта вIаштIехьадаргдоацилга. 
Кхераме гIулакхаш юкъера 
дIа а даьха, кагирхошта дика 
дегIабахкара дола хьалаш кхол-
ла йиш хургья тIаккха. 

«Цу тайпара болх дIабахьар 
лоархIаме да, кагирхошта 
юкъера зулам юхатохара. Из 
лоархIаме да машар лорабара, 
кхерамзлен Iалашо яра, корта-
мукъале хилийтара. 

Кагирхой вай кхоане я, уж 
дийша хиларах тийша да къа-
ман, халкъа кхерамзле хилар», - 
аьлар бокъонаш лораераша.

Полице дувц, кагирхошта юкъе 
нийслуча кхоачамбоацарех

Оакхарашта 
кIийле е хьаяь 
моттигаш 
дIаяьхар вай 
хьунашкара
Коазой Мадина

Хьун хьал тахка юкъе-
баьннача цу даькъ тIарча 
болхлошта, хоаелар 
оакхарашта кIийленна 
хувша хьаяь моттигаш. 
Йохаяь дIаяьхар уж хьун 
хьал лорадеш лелараша. 
Из хоам тха газетага бу 
Iалама гIулакхах йолча 
министерствон болх-
лоша. Укх шера хIанз 
15-гIа моттиг йохаяь 
дIаяьккхай.

«Лакхера чухьежаш 
багIа гIирсаш хьаду оакха-
рий лараш хоаеннача мот-
тигашка. Дахчан улгаш 
вIашкадетташ, урагIбодаш 
лоами болаш хьаяь, цхьа 
ираз дайна хIамаш я уж. 
МалагIча гIулакха ю уж? 
Масала, акхача хьакхан-
на корта хьалъайбе магац, 
цунга хьежжа, лакхе вагIа ча-
рахь зе аьттув бац цун. Цу-
духьа, цхьаккха кхерам боа-
цаш, хьайба де йиш хул ча-
рахьа», - дийцар тхога хьун 
тIахьожаш болча наха.

Единороссаша, 
СВО доакъашхой 
дезалашта, 
буача кхачанца 
новкъостал дир
Султиганаькъан Йоакъап

Республикан МагIалбик-
Шахьаре, МагIалбика 
кхале «ЦаI йола Росси» 
яхача парте викалаша 
кхачан продукташ йи-
хьар СВО дакъа лоацаш 
болча вай бIухой деза-
лашта, яхаш, дийцар 
«Сердало» газетага мот-
тигерча парте отделене.

«Из дика гIулакх дир 
халкъа цхьоагIон Ди 
хьатIадоагIаш, из белгал-
деш да хIара шера вай мехка 
санна, кхыча моттигашка 
а. Хьалхарча аргIагIа эшаш 
дола даараш: даьтта, хьоар, 
шекар, кхыйола кхачанцара 
хIамаш дIаекъа лерхI респу-
бликан кхыдолча доал деча 
доакъош тIа бахача лаьрххIа 
йола тIема операци дIахьош 
болча бIухой дезалашта. 

Белгалду, цу тайпара вай 
бIухой дезалаш Iалашбеш, 
маьла а вахара хьашташ кхо-
ачашде дагахьа а дIахьош 
бола болх – из масал да, 
балха даькъе, парте полити-
кан даькъе наха лаьрхIа деш 
долчун. Цунца Россе бахар-
хой цхьоагIон оагIув лораю, 
барт цаI бу, уж кийча ба 
эшача вай мехкахошта нов-
къостал де.

Алоев Муса

МагIалбика кхале 6 Кв йола 
тока лини чуюллаш баьхкар « 
Къилбаседа Кавказ Россеташ» 
яхача моттигера болхлой. 4 
км йолча тока моттиго, 1981-
ча шера денз, сердал лоаттаю 
Кердача Реданте вахача ялх 
эзар сага, ишкола, дарбанчен-
на, почтанна.

ХьатIайоагIача Iан шела-
ла духьалъотта кийча я ток 
луш йола моттиг. 800 метр чу-
лоацача моттигера тишбенна 
тока аьшкасаьрг хийцаб болх-
лоша. Керда аьшкасаьрг дук-
кха дикагIа лоархIаш ба, мел 
чIоагIа гIор юлле а, талхаш бац. 
Цул совгIа, болхлоша хийцар 50 
шоай ха йиа даьнна «пелаш», 
тишденна бIоагIий. «ХIара шера 
дIакхухьаш болх ба из, токаца 

болх беча наха. 2022-ча шера 
белгалъяьяр Керда Редант, ци-
гара тока лини хувца еза, аьнна. 

Таханарча дийнахьа из болх 
ший боаггIача боараме чакхбак-
кха аьттув баьлар тха. Ма дарра 
аьлча, Iан сайренаш сийрда хур-
гья цигарча бахархошта», - яхаш 
дийцар тха газетага «Ингушэ-
нерго» филиала кулгал деча 
ТIоаршхой Рамзана. 

«Дукха уйла яьй аз: хIара 

сага вахаре хургда-кх цхьацца 
истори, фусам сийрда лоаттае 
мел атта дац белгалдеш. Атта 
дац, бакъда, дега тоам беш да! 
ХIара дийнахьа доаккхал де 
дезаш никъ ба оаш хержар. Оаш 
лелабеча балха хам баь варгвац! 
Баркал хилда шоана иштта бех-
ктокхаме къахьегарах! АллахIа 
лорадеш дахалда шо!» - аьлар 
Кердача Реданта вахархо волча 
Дзейтанаькъан Темарлана.

Гаьна уллача юрта, керда тока аьшкасаьргаш 
чудаьхкар «Къилбаседа Кавказа Россеташа»

Курскенаькъан ИбрахIим

Ардара бетта 29-ча дийнахьа, 
Магасе гIолла йолча Россе МВД 
отделене полице болхлоша 
зийра республикан столицан 
парк йолча даькъ тIа бокъонаш 
телхаю гIулакх, яхаш, дийцар 
ГIалгIайче гIолла йолча МВД 
зарбан болх лелабераша.

«Полице болхлошта гуча-
яьлар бокъо йоацаш Шолжа 
хи чура жагIа тIаботташ йоал-
ла мухь кхухьа машен. Иштта 
царна бIаргаяйра «Камаз» яха 
самосвалаш, царех шиъ жагIах, 
гIомарах йиза яр. Цхьаьк-
ха «Камаз» яха самосвал, 
цIарацIур-эксковатор «Hitachi 
200 G» хьаяьккхар полице, уж 

дIаелар шоай даьшка; лораер-
гья аьнна каьхаташ яздайта. Цу 
тайпара наха деш дола зе, поли-
це болхлоша юхатехар», - аьлар 
бокъонаш лораераша. 

ТIахьожама болх дIабихьачул 
тIехьагIа, ховш хилар жагIа, 
гIум мичахьа Iойоассаеш хин-
най. Из дар Эккажкъонгий-Юр-
тара Балайнаькъан М. урамагIа 

улла лаьтта. Хиннар дIахо а тох-
каш я полици. Из лоархIаме 
болх ба полице дIабихьар, бокъо 
йоацаш, гонахьара Iалам толха-
дар юхатехад цар. Цу тайпарча 
гIулакхо гонахьарча Iалама док-
кха зе ду. Цудухьа Iалам лорада-
ра даькъ тIа лоархIаме гIа баь-
ккхаб ала йиш я, из зулам юха-
тохарах.

Магасе Шолжа хи тIа бокъо 
йоацаш жагIа гулбар соцадир

Аьккхий-Юрт 
тоаеш латт

ГIазданаькъан Ахьмад

МагIалбика кхален Аь-
ккхий-Юртара Шос-
сейни яха керттера 
лоархIаш бола урам тоа-
бир, дIадахача аьхки. Из 
болх дIахьош бар «Вахар, 
шахьара хьалаш» яхача 
проекта чубоагIаш. Цига 
Iобиллар 750 м бIаьха 
гIашлой никъ, иштта 
цига нувхаш чукхув-
са зIамига яьшкаш, наха 
салаIа Iоховша гIандаш 
оттадаьд.

«Балхаш дIадоладаьдар 
карарча шера тушола бетта, 
йистедаьлар кIимарса бетта. 
Уж балхаш деш я «Строй 
Альянс» гIишлон компа-
ни. Аьккхий-Юрта таханар-
ча денна 1600 саг вах, цига 
да 217 цIа. Дукха ха йоа-
цаш, цу юртара хица дувза-
денна хинна хаттараш кхо-
ачашдир. ЛаьрххIа «Вахар, 
шахьара хьалаш» яхача къа-
ман проекта чуйоагIаш, хий 
лоаттаду ши моттиг кийчйир 
укхаза, хIаране чу 100 куб 
хий чудодаш, иштта керда 
насоса станци хьалйир», - 
аьлар «Сердало» газета-
га ГIалгIайчен гIишлошъяра 
министерстве.

Хи тIара тIий 
тоадеш латт 
Илдарха-ГIалий 
тIа

Султиганаькъан Йоакъап

Боккха болх дIахьош, 
тоадеш латт Илдарха-
ГIалий тIара Шолжах 
тилла тIий. Лакхача боа-
раме йистебаккха безаш 
болх ба из тахан. Из хоам 
«Сердало» газетага бу 
мехка кабмине. «Кхера-
ме доаца дика наькъаш» 
яхача къаман проектага 
гIолла дIахьош ба из бер-
кате болх.

«Таханарча дийна-
хьа, цхьаккха кхоачамбоа-
цар юкъе ца доалаш, дика 
дIахьош латт из гIулакх. 
Къахьийга баьлча, лакха-
ча боараме дола, дика тIий 
хургда хин лакхе»,- йоах 
тхога бенача хоамо. Цу 
балха тIахьожачар яхачох, 
оттаяьча ханал дикка хьал-
хабаьнна, проекта-ахчан 
каьхаташка хьежжа дIахьош 
латт тIаьцара болх. Хаоттам 
телха болх ца хуле, ер шу 
йистедалалехь, тоадаь дарг-
да тIий, Даьла къахетамца.

«Цицхолгий 
гIоттам» яха 
спектакль 
гойтаргья берий 
театро
ГIазданаькъан Ахьмад

Хамченаькъан Аьсета 
язъяьча пьесах, «Циц-
холгий гIоттам» яха 
спектакль гойтар вай 
берий театро, кхаьра-
ча дийнахьа. Режиссёр 
йола Хазанаькъан Лейла 
я спектакль оттаеш къа-
хьийгар.

«Спектакле дувц, циц-
холгаша наха духьалдоа-
ха къиза хIамаш. Паччахьа 
ву Iаьла яхача кIаьнках. Из 
ва цун моттиг дIалаца езар. 
Бакъда деррига кегалу. Пач-
чахьа даь-веший воI вола-
лу, ший тийшаболх кийчбе. 
Iаьла паччахьалкхен хьалха 
ца оттийта герташ, воча на-
хаца цунна духьала хургда-
раш доаржаде гIерт из», - 
дийцар тха газетага театра 
болхлоша. 

Белгалду, «Пушкински 
картага» гIолла спектаклага, 
мах боацаш, хьажа кагирхой 
йиш йолаш болга.

ГIазданаькъан Ахьмад

«ГIалгIайче» яха паччахьалк-
хен ансамбла артисташ, 
«Росси» яхача кхетаче, хал-
къа халхара концерт дала 
кийчлуш ба. Из хургда Мо-
скве ВДНХ майдаш тIа. Иштта 
цу вай артисташка хьежаш ба 
ГIалгIайче а, халкъа цхьоагIон 
Ди долаш цIай дIахьоча, хIанз 

укх сахьате, тIатеIIа цу де-
ношка кийчлуш ба уж.

«Ансамбла начIал долча 
артисташа йоккха терко 
тIайохийт, хIара халхара гIа 
боаккхаш, ма хулла шоаш 
наха гойташ йола халхара гов-
зал лакхача боарам тIа хилий-
та гIерташ. Цар хьакхолл та-
машийна, гIалгIай Iадат, куль-

тура йовзийта низ кхоача ший 
тайпара хоза къаман халхар, 
иллеш. Хореографа кулгал деш, 
мехкарий Iомалуш ба цхьайола 
моттигаш дIаяхьа, цига цар гой-
таргья къаман культура, искус-
ство. 

Теша лов, «ГIалгIайче» яхача 
ансамбло юха а ший хьажар-
хо гIадвугаргхиларах, тама-
шийнача Кавказа культура гой-

таш», - аьлар «Сердало» газета-
га ГIалгIайчен культуран мини-
стерстве. Къаман халхар - из я 
культуран, Iадатий белгало, цо 
хьагойт истори, хIара къаман 
оамал. ГIалгIай къаман халха-
ро хьагойт цун тамашийна хоза 
гIулакхаш, цунца уж белгалбоа-
лаш хилар, кхыча къаман доаца 
гIулакхаш цун хилар.

«ГIалгIайче» яхача паччахьалкхен 
ансамбла артисташ, Москве 
концерт дала кийчлуш ба

Алоев Муса

«Росси» яхача Москве дIахьош 
долча ВДНХ Халкъашта 
юкъерча кхетаче-хьажаре, 
ГIалгIайче хургья тIеххьарча 
шерашка республикан 
карагIдаьнна керттердараш 

гойташ, яхаш, хоам бу «Сер-
дало» газетага музея зарбан 
болх лелабераша.

«Ерригача 89 Россе моттиго 
экономике, Iилманца, культуре, 
юртбоахаме, энергетике, про-
мышленносте, гIишлошъеча, 

транспорта даькъе шоашта 
карагIдоалар гойтаргда», - йоах 
хоамо. Цул совгIа, ГIалгIайчен 
хьажар долча даькъ тIа баса-
рашца даьхкача суртий, гра-
фикан, кулгаговзалца кхелла-
ча хIамай, къаман тIабувхабеча 
гIирса хозал гуш хургья, уж 

хозленаш гойтаргья ИЗО музея 
болхлоша: Каренаькъан Мухь-
мада, Башира, Цхьорой Аюпа, 
Албохчанаькъан Мадинас, Дза-
раханаькъан Зейнапа, Хамче-
наькъан Ювсапа, иштта кхы-
чар а. Хьаьшашта хьажар 
дIадовзийташ хургья ГIалгIай 

Республикан ИЗО музея керт-
тера болхло Хамхой Мадина, 
искусствовед КIориганаькъан 
Бахьаудин. 

Хьаьший таро хургья, экспо-
зици йовзарал совгIа, шоашта 
ловш дола хаттараш дала а.

«Росси» яхача халкъашта юкъерча гойтаме, 
ший болх бовзийтаргба ГIалгIайчен суртанчий музейс

Султиганаькъан Йоакъап

«Сердало» газета редакце хилар тха, Чо-
панаькъан Руслан вовзар. Вай боксёрах 
аз язъяь статья йийша, редакце вера из, 
шийна хетар ала. ЧIоагIа лоархIаме дар 
цу сагá, спорта вахарца дувзаденна мел 
дар. Ше Iомабаьча наьха наькъá чIоагIа 
тIахьожам лоаттабора цо. 

Хала да дега, тахан из вайна юкъе во-
ацаш хилар кхетадеш, язде. Хьалхарча 
вIашагIкхетаре оаха дийцар, спортсмений 
дегаш ураоттаргдолаш, кхы а дикагIа шоай 
гIулакх леладе цар безам хургболаш, мишта 
яздича бакъахьа да. Цо кхебаьча спортсме-
нашта юкъе ба берригача мехка вай къам 
дIадовзийта бола спортсменаш: Чахкенаь-
къан Рахьим, дерригача дунен чемпион Ко-
танаькъан Ахьмад, СССР хьалхара чемпион 
Джаненаькъан Iумар, иштта кхыбараш. Уж 
берригаш вай ГIалгIайчен цIи дIайовзийташ, 
вай массане дегаш гIоздоахаш йола котало-
наш йоахаш лаьттаб. 

Боксах, кикбоксингах вола Россе 
цIихеза тренер, Россе физически культу-
ран гIорваьнна болхло вар Руслан. ЧIоагIа 
оамала атта, хоза къамаьл долаш, ше веза-
валийта ховш, дика саг вар из. Боксах мел 
дараш дика довзаш вар из. Цул совгIа, ший-
гара юкъедихьа, латархошта геттара накъа-
доалаш хIамаш дар цун боксе. ЧIоагIа дог 
лазар цун вай къамах, мехкахоех. Харца-
ча хIаманца къувсаш, къаман гIулакх то-
адалар кхераш болча нахаца тIом лоатта-
беш, чакхваьлар из. Вай къаман хIама мел 
лоархIаме, лорадеш, доаккхал деш лела-
де дезарех да дIахайта гIертар из массане-
на. Ше хеставеш хилча, юхьдухьала  айвеш 

хилча юстарвувларех, эхь хетарех  вар Рус-
лан. Хала таро йолаш вахаш, дикка ха яь-
ккхар цо. ЛерттIа чуIе моттиг йоацаш, дук-
кхадараш эшаш ше вале а, вIалла догьэк-
кхацар цун нахах, вахарах. Ший никъ цIена 
лелабеш дIаводе, деррига меттаоттарг-
да, аьнна, хетар цунна. Кхыча моттигаш-
ка болх бе дIавехаш нийслора из  дуккха-
за. ЧIоагIа дехар дора цунга, кхыча субъек-
ташкарча наха; шоай спортсменаш Iомабе 
хьавола, яхаш. 

Цун мел эшаш дола хIама дала, ваха-
ра хьал тоаде кийча бар уж. Бакъда Рус-
лана хьатIаэцанзар из никъ. Ший къаман 
хIама деза дар цун дега. ГIалгIай  кагирхой 
Iомабе ловра цуннна. Яхьашка, чемпиона-
ташка хулаш дола цхьаццадараш дувцар 
цо. Ма барра из никъ дIабовзийта гIертар 
из мехкахошта. Моттийта, дега тоам ха-
лийта даьсса хабар дувцарех вацар Руслан. 
Ший балхá, кхыбарий къахьегамá чIоагIа 
тIахьожам лоаттабора цо. Хьакимашта, цу 
мугIарерча наха товр дувца ца гIерташ, 
бакъдолча хIаман тIехьа латтар из!  30 
шера цунца гIулакх леладеш, цун дега хьал, 
уйлаш дика яйзар сона. 

Тамашийна саг вар из, чIоагIа ловш вар 
къахьега! Дуккха зIамагIа волча хана денз, 
дукха спортсменаш, тренераш бовзаш хила 
аьттув баьннабар цун. Ма дарра аьлча, ший 
дог Iодилла, къахьийгар цо ше Iомабеш 
бола спортсменаш лакхача лагIа тIа баха 
гIерташ. Дунен чемпион спортсменах ве 
мел хала да ховча наха кхетадергда аз дув-
цар.  Дунен цIихезача тренерий хинна аьт-
тув Чопанаькъан Руслана хиннабаларе, ше 
Iомабаьча спортсменашка хьаяхийта хур-
гьяр цо спорта вахарера еррига лакхале-
наш. Цунна ма хетта хиннадаларе, деррига-

ча дунен цIихеза бола чемпионаш вай къа-
ман шортта хургбар. 

Иштта бола нах тахан кIезига ба вайна 
юкъе. Ший гIалат теркалде, кхычар харца-
хьа даьр тоаде ховра цунна. Ше декхарийла 
вола гIулакх чIоагIа бехктокхаме дIадахьа 
хьожар из. ХIетта кхийнача кIаьнкех бок-
къал башха говзанчаш хьабе гIертар из. 
Спорта вахар ца довзача наха еш хинна 
духьале йохаеш, дуккхача хIамашца къув-
саш, дукха низ боабеш, дIабихьар цо ший 
никъ. Мел дукха шераш дIадахадале а, 
цкъа шийна вайза саг вицлацар цунна. 
Хаттар дийя, цун вахара никъ байзе мара 
дIаводацар. Беркате оамал яр из - нах да-
галоаттабар. Ира хьаькъал долаш, чIоагIа 
хIама зувш саг вар Руслан. 

МоллагIча темах къамаьл дувца йиш 
яр цунца: мехкарча хьалах, политиках, ка-
гирхой кхебарах, кхыча мехкарча вахарах, 
хьоалчагIех, машен эцарах, иштта дуккхача 
кхыдарех а. ХIара сага укх дунен тIара ха, 
цкъа кхоачаяла езаш я. Шийна тIехьа сийр-
да лар йитар - из да-кх керттердар! Эздий 
нах къаман вахаре бах дуккхача шерашка, 
тIехьа тIабоагIарашта хоза масал долаш. 
Цар цIераш йицъе бокъо яц вайх цхьанне! 
Ишттачарех вар Чопанаькъан Руслан. Дер-
ригача дуненна вай мохк дIабовзийта тре-
нер, дика доттагIа, эздий гаргара саг. Вай 
урамаша, стадионаша, спорта ишколаша 
лелае еза цун сийрда цIи! Дала гешт долда 
цунна! Ялсмален хьаьша волва цох Дала!

Лакха говзал хинна хьехамча
Чопанаькъан Аьдалгире Руслан, цIихеза спортсмен волаш, 
чакхваьлар ше йоаккхача хана

2024-ча шера 
1300 саг 
ХьажцIа 
гIоргва 
вайцигара
Султиганаькъан Йоакъап

« Х ь а ж ц I а - 2 0 2 4 » 
яхача моттигага кийчо 
еш ба, нах ХьажцIа 
ухийтача комите-
та болхлой. 2024-ча 
шера вай республи-
кера Саудовски Араве 
1300 саг гIоргва. Из 
хоам «Сердало» га-
зетага бир Мехкадаь 
зарбан болх лелабера-
ша.

«Вай мехка къоаста-
яьча моттигашка хьеж-
жа, нах ба вай белгалбаь-
раш. Дехараш хьачуий-
деш латт, укх бетта 1-ча 
дийнахьа денз. Цу езача 
моттиге кхача лаьрхIа 
волча сагага, кхыча пач-
чахьалкхе ваха бокъо луш 
дола паспорт, дарбанчера 
справкаш, иштта кхыдо-
ла каьхаташ хила деза»,- 
йоах тхогарча хоамо. 
МалагIча дийнахьа нах 
Макка, Мадинате баха 
арабаргба хIанз а дикка 
къоастадаьдац, бакъ-
да, хьадувцачох, 2024-
ча шера, ахкан хьалхарча 
бетта дIадоладала тар-
луш да из беркате гIулакх. 
Цига баха нах лорабарца 
дувзаденна цхьацца хув-
цамаш хургда цу юкъа 
Саудовски Араве.

Гаьгенаькъан Мартина

«Кванториум» яхача берий 
технопарке Iомалуш бараша 
шоай говзал гойтаргья жIакех 
яхьаш дIахьош, уж хетаяьй 
дегIаахара, машара Iилман  
Дерригача дунен денна. «Цига 
дакъа лоацаш хургба 8 шерга-
ра 17 шерга кхаччалца ха яь-
ннараш. 

«Хьалхара дакъа дIахьоргда 
лайчилла бетта 9-ча дийна-
хьа, дикагIа ловза ховраш 

тIеххьарча яхьашка дакъа ло-
ацаш хургба, цига ховргда кот-
ваьннар малагIа ва», - аьлар 
«Кванториуме».

Белгалдаккха деза, 2021 шера 
лайчилла бетта 10-ча дийнахьа, 
ООН хьакхайкадаьдар, машар-
ца, дегIаахарца, культураца дув-
заденнача Iилман ди. Дерригача 
дунен дегIаахара, Iилман, маша-
ра ди хилар цох. ЦIай дездара 
бахьан да, нах Iилманна юкъеба-
хар, кхетам лакхбар, дунен тайп-
тайпарча мехкашка Iилманна 
карагIдоалар леладеш хилар.

ЖIакех ловзараш 
къовсалургба Магасе

Iарчакханаькъан Сали

ЗIамига волча хана денз, наьха ма-
шарера вахар, кхерамзле лораеш, 
хьабаьхка нах дукха бIаргабайнаб 
сона, байзаб, цхьацца гIулакх лела-
де дийзад царца. Цхьайолча хана, 
тайп-тайпарча газеташка болх беш 
хиларах, царех цхьацца йоазош де 
дезаш а хулар, бакъда эггара хьал-
ха сона вайза милиционер (иштта 
оалар цу хана полице болхлочох) 
– из вар са-сай даь-да. 1890 шера 
ваь хиннача цунна дукха хIама 
дагадоагIар, революци яьнна-
ча хьалхарча шерашка хиннарех. 
Цунна бовзаш бар 1918, 1919 ше-
рашка хиннача Iаьдала болхлошта 
юкъера, партизанашта, тIемхошта 
юкъера нах, из волча боагIаш а 
бар царех цхьабараш, вай Сибрера 
цIадаьхкачул тIехьагIа. 

Цо милице болх баьбар Галаш-
ка оперуполномоченни волаш, Буро 
тIарча набахта ха тIа лаьттарех а цаI 
хиннав из. Цу хана Iомабаь хIирий 
мотт хьоахабора цо каст-каста. Цун-
гара хезад сона «камар бацу», «та-
боабчи», «мидама» яха дешаш. Уж 
цо цу хана баьча балхаца дувзаден-
на хиннад. Иштта цо балхаш даь 
хиннад Аьлтий-Юрта юртда волаш, 
30-ча шерашка из хиннав Сурхо 
тIарча колхоза председатель. Цунна 
тешал деш сурташ да. Царех цхьа-
дараш корадаьд Мужечарча С. Ор-
джоникидзе цIерагIча музеера, 
цхьадараш Наьсарерча Малсаганаь-
къан Т. цIерагIча музее да. Хетарга-
хьа, 1918 шера наджгоанцхой бетта 
6-ча дийнахьа Буро тIарча Симоно-
ва цIен подвала чу хий чухийца, боа-
беш лаьттача гIалгIай партизанашта 
гIо де вахарех цаI хиннав из, цунна 
тешал ду моттигаш я. Пенсе болхаш, 
цу подвала чу баьгIарех цхьачарна 
тешал яздир цо, уж партизанаш хин-
наб, аьнна.

Дукха хаза дийзад са, цо леладаь-
рех, вахаре нийсъеннача моттигех 
дола дувцараш. Царех цаI дар иштта. 
Эбарг ва аьнна хеза (Яндаре хин-
над мотт сона из), чухьажа а лоаца-
лой зуламхо лаца а болхаш хиннаб 
милиционераш, ер хьалха а волаш. 
Ераш болхача фусамера кхалсаг йо-
аллаш хиннай, коанаIарга араяьнна, 

хьажкIаш егаш. Хьалха каст-каста 
нийслора, мух болча дийнахьа, юр-
ташка цу тайпара хIама. IотIабоагIа 
ераш бIаргабайна кхалсаг, яха цIагIа 
чуийккхай. ХIанз бокъонца цу цIагIа 
эбарг ва меттад акхарна, хIаьта кхал-
саг цунга хоам бе яхай меттад. Бакъ-
да вож сихха юхаена, тхьовра мо 
ший хьажкIаш еба дIаэттай. Коа-кар-
та хьежача кхы хIама а ца корадаь, 
хьажкIаш ебаш, царех гув баь йоал-
лача кхалсага тIабаьхкаб милицио-
нераш. Кхалсаг, хетаргахьа, боккха 
накха болаш хинна хила еза, цунна 
юкъера хьалъарадаьнна, кIеззига 
хьагуш хиннад тепчах доалла тай 
(инза). Сих ца луш, милиционерий 
тхьамада аьннад:

-Кхалсаг, сога хьайх кулгаш а ца 
тохийташ, из дIара тепча сога хьаял.

Из цо оаллаше а, цхьа во мухь 
теха, шийна хьалхашка латтача йи-
йгача, фуалъяьхача хьажкIий гув 
тIа Iоежай фусам-нана. Из цIогIа 
хеза, гонахьарча коашкара лоала-
хой хьагулбеннаб цу сахьате, го баьб 
Iокхийтта уллача кхалсага. Бакъ-
да нах дIа-юха къаьстача, сигала 
яьлар е лаьтта яьлар ца ховш, яйна 
дIаяьнна хиннай тепча. Цу гонахьа 
лаьтта нах лийца Iочубоалабаь хин-
набар цу бус. Бакъда, дукха ха ялале, 
дIахийцабар уж, царна бехк бе ер ма 
дий аьнна бахьан цахиларах.

 Вай, Сибре а даха, юха 
цIадаьхкачул тIехьагIа а, милице 
болх баь хилар дагадохийташ, цхьа 
хIама дисадар цун вахаре. Из бар, 
лакхера ногIар хьал а ийдеш, лакхо, 
дукха шера боацаш бола тIоарска 

тIормиг. Милице болх беш волаш, 
каьхаташ чулеладеш хинначох тара 
бар из. Амма хIанз цо цу чу лела-
дора модж йоаша мукх, из ирдеш 
йола оаса, къоалам, ручка, блокнот, 
мIараш йоаха кIод, кхыйола цIенонна 
эша хIамаш. ЦIена лела Iема воккха 
саг вар из, вахара халонаш дукха яй-
наяле а. 86 шера ваьхар из, кхелхар 
1976 шера бIаьстан хана. Ше валале 
цхьа-ши шу хьалха, таьзета хьабаьх-
кача наха Iоховша кхоале йир цо ше, 
цкъаза маркхалах йизза йола ведар 
кхостайора цо, цу чура цхьа тIадам 
Iо ца бохийташ. ДIатIахьежача текха 
веце а, дегIаца низ болаш вар къаь-
нара милиционер.

 Бера хана денз сона вовзаш вар 

Наьсарен кхален милице начальни-
ка политически даькъах хинна за-
меститель Боголанаькъан Хьамида 
Мухьмад. Из 1937 шера ваь вар. Вай 
мохк бохабаьча хана, Казахстане да-
нана доацаш хьалха виса хиннав 
из. ХIаьта нийсача новкъара ца во-
алаш, ишколе итт класс яьккха, цул 
тIехьагIа 1958 шера Алма-Атерча 
юридически институте деша отт из 
заочно, Карагандерча кIор боахача 
шахте болх а беш. 1959-ча шера саг а 
йоаляь, Йовлой МурцаIала Марема-
ца керда вахар доладу цо. 1963 шера 
Шолжа-ГIалий тIа боагIа цун дезал. 
Нохч-ГIалгIай АССР Лакхехьар-
ча Совета оргкомитете балха дIаэц 
вай мехкахо. ХIаьта 1969 шера, ми-
лице капитан Боголанаькъан Мухь-
мад Наьсарен РОВД начальника за-
меститела балха хьожаву, аз лакхе 
аьнна ма хиллара. 1970 шера деша 
вода Москверча аспирантуре, 1973 
шера юридически Iилмай кандидат 
хулаш, чакхйоаккх цо из. Цу шера 
ший дезалца Ульяновске дIавода, 
цига хьаелл цо ВЮЗИ (Ерригсоюзни 
юридически заочни институт) фили-
ал. 1988 шерга кхаччалца цига болх 
бу цо. ТIаккха цIавоагIа Шолжа-
ГIалий тIа. 1991 шера денз, дай баь-
хача Дошлакъий-Юрта вах из. Бал-
хаш ду почтай гIулакха тIа волаш, 
пенсионни ганза кулгалхочун хьал-
хара заместитель волаш, хоржамий 
комитета председатела заместитель 
волаш. ТIеххьара цо болх бир Хал-
къа Гуллама юридечески отдела 
кулгалхо волаш. Цигара пенсе вахар 
Хьамида Мухьмад, 2006 шера лай-
чилла бетта 23-ча дийнахьа къаь-
стар из вайцара. Из вар милице под-
полковник, ГIалгIай Республикан 
гIорваьнна юрист, къахьегама вете-
ран. Цо хьалкхедаьдар ши воIи йоIи: 
Тамара, Герман, Тимур. Уж карар-
ча хана тайп-тайпарча моттигашка 
къахьегаш ба.

 Къаьстта дика вовзар сона мили-
це полковник Котанаькъан Хьусе-
на Заьудин. 1975 шера дар из. ХIетта 
10 класс яьккха а ваьнна, Шолжа-
ГIалий тIарча университете деша 
отта вахар со, гIалгIай мотти литера-
туреи кIоаргагIа Iомадар духьа. Къаь-
стта цу Iилмашта безам тIабодаш, 
уж Iомаде дикагIа карагIдоалаш вар 
со, зIамига волча хана денз. Тхоца 

цхьана деша отташ хиннараш дукха 
нах бар, моттигаш 25 мара яцар, 
каьхаташ дIачуденнараш 100 саг 
вар. КIаьнкаш дукха бацар, царна 
юкъе а къаьстта белгала вар лак-
харча дегIара, виткъа, тхол кIеззига 
воккхагIа хила мегаш вола зIамига 
саг. Из вар Бурон магIарча Iаьржа 
АтагIе оалача моттигера Котанаь-
къан Заьудин. Виъ саг вар тхо уни-
верситета общежитерча цхьан фуса-
ме вахаш: со, Заьудин, Наьсар-Керте-
ра Чахкенаькъан Осман, Зангенаь-
къан Руслан. ТIеххьарвар Наьсарер-
ча милице начальника подполков-
ника Зангенаькъан Саварбика воI 
вар. Цу хана тхона цхьаннена дага 
дацар тхоашца вужаш-гIотташ, деша 
ухаш, цхьан шун тIа хIама дуаш ле-
лача зIамигача сагах иштта воккха 
эпсар хургва аьнна. Ишкол яьккха-
чул тIехьагIа, цо къахьийгадар Буро 
тIарча «Казбек» яхача мебель хьае-
ча фирме. Цул тIехьагIа нийсвенна-
вар из студентий мугIарашка. Заьу-
дин филологически факультета къа-
ман отделене «Б» группе вар, оаха 
профсоюзни кхетаче йолаш профор-
галла хержар новкъост. Иштта, из 
дарж леладеш, чакхваьлар из, цига 
даьккхача пхе шера. Денал долаш, 
камаьрша, тешаме новкъост вар из. 
Хийла цунца тайп-тайпарча мотти-
гашка нийсдала дийзар тха: Наур-
ски районерча юртбоахамашка ком-
саш чуэцаш долаш, Шолжа-ГIалий 
тIа дешара ха йоаккхаш, общежите 
цхьана дахаш. Университет яьккха 
ваьлча, тхоца деша яьгIа Зурабанаь-
къан Лиза йигар цо, цо баь къонгаш, 
мехкарий ба Заьудина. 

КIеззига хьехархочун болх баьчул 
тIехьагIа, эскаре амал де вода. Ци-
гара цIавеча, балха отт ГIибухерча 
ХIирийчен МВД инструктор волаш, 
дIахо цох хул юкъарча моттигаш-
та тIахьожам лоаттабу воккхагIвола 
инспектор. ГIалгIай Республика хьа-
яьчул тIехьагIа, цхьацца даржаш 
кхоач цунга. Юххера цох хул МВД 
юкъара кхерамзле лораеча началь-
ника заместитель. Цу хана из чак-
хъяьккха вар Россе МВД акаде-
ми. 2004 шера аьтинга бетта 21-ча 
дийнахьа Наьсаренна зуламхой 
тIалетача бус хаьдар цун вахар. Ка 
ца агаш, ший балха моттиг лораеш, 
лаьттавар из моастагIашта духьала. 
Амма из вовзаш хиннача наха а цун 

Галашкарча милице оперуполномоченни хинна 
Iарчакханаькъан Эсолта Осман

Милице подполковник хинна 
Боголанаькъан Хьамида Мухьмад

Миилице полковник хинна Котанаькъан Хьусена Заьудин

Зуламхошца дов леладаь нах
МВД болхлочун денга

Советий Iаьдал даьлча, ГIалгIай мехка хинна хьалхара 
милице начальник, полковник ГIулой Дудара Элмарза

Iарчакханаькъан Сали

 Тахан дуккхача кагирхошта малав хац 
аьнна хет сона Хьакхенаькъан Майрбе 
Ювсап. Вайна ма харра, 1919 шера ина-
рала Деникин Антона бIу ГIалгIайченах 
лата болабелча, Къулбехьен Россе ко-
миссар хинна Орджоникидзе Серго 
тIехьашкавала, лоамашка хьалваха ве-
зача отт цхьан юкъа. Цу хана из тIаийца 
а ший цIагIа Сергой штаб Iойиллийта а 
саг хиннав Майрбе Ювсап. 

Кхерам тIаэттача хана, Сергой сесаг 
Зинаидаи революционера Камой (Тер-
Петросяна) йиша Арусяки лоамий халача 
моттигашка гIолла тIехбаьха, Пхий мехка 
дIабига вохийт Ювсапа ший ши воI: 
Мухьмади Османи. 1990 шера арадаьнна-
ча «ГIалгIай дош» яхача газето баьча хо-
амах, Османа итт шу суд яь хиннай Ста-
лина заман чухьа, 97 шу даьнна Ювсап 
Сибре вахьийтав, кхы цигара цIа а вена-
вац, Казахстане веннав из. Цу йоазоно 
яхачох, цу коа, Серго ваьхача цIагIа хин-
най Орджоникидзе цIерагIа музей. Вешта 

аьлча, из хиннай Мужеча. Цу йоазонна 
кепа теха хиннай Хамченаькъан Султа-
на оттадаьча «Ший овлаш довзар» яхача, 
2000-ча шера арадаьннача книжка тIа а.

 Дувцаш дола йоазув даь 3 (кхоъ) шу 
даьлча, 1993-ча шера оагIой бетта 16-ча 
дийнахьа «Наьсарен оаз» яхача газета тIа 
арадаьлар «Кердача фусаме» яха йоазув. 
Из дукха доккха дац, цудухьа деррига де-
шаргда вай из: «Оаха хьалха хоам баьбар, 
Мужечара С. Орджоникидзе музей фу-
сам-даьша цIагIара араяьккхай аьнна. Цу 
хьакъехьа тхога кхаъ кхаьчаб. 

-ХIанз денз из музей хургья цу юртар-
ча культуран цIен тхов кIалха, - яхаш, 
хоам бу Малсаганаькъанн Т. Х. цIерагIча 
ГIалгIай мохк бовзийтача Паччахьалкхен 
музея директора Саганаькъан М. 

 Басараш хьекха, тоадаь латтача 
цIеношка укх деношка хьае йолаергья 
цун хьалхара экспозицеш».

 Ши-кхо шу хьалха, Мужеча хьалва-
ха гаьна йоландаь, музея болхлошка те-
лефон техар аз. Цу хана уж культуран 
цIагIа бар. Бакъда цIаькха аз телефон те-
хача, шоаш культуран цIагIара арабаь-

хаб, юртарча ишколе Iочуйихьай музей, 
яхаш, дийцар цигарча болхлоша. Ховш 
дац, кхоана ишколан кулгалхошта фу да-
гадох а. Цигара аряьккхача мича гIоргья-
те Мужечара музей, яха хаттар отт сона а 
кхыча дуккхача наха а хьалхашка. 

 Дукха ха йоацаш, вай республике ена 
хилар Россе культуран министр Люби-
мова Ольга. Цига къамаьл деш, пачча-
хьалкхен музея директора Саганаькъан 
Мухьмада аьлар, къаьнара экспозицеш, 
залаш керда хьаеча музее а хилча бакъ-
ахьа хетар шийна, аьнна. ХIаьта Москве-
ра енача хьаьшас хьаллаьцар цунна да-
гадехар. Укхаза ала ловра сона, ювцаш 
йола Орджоникидзе Сергой музей а Ма-
гасе хьалъеча ма дика а нийса а хург-
дар, хIана аьлча, из ший фусам йоацаш 
я, шозлагIа-дале, из паччахьалкхен музея 
филиал я, кхозлагIа-дале, цунга хьажа 
безам бола дуккха нах бус, Мужеча хьал-
баха вIаштIехьа ца доалаш, гаьна улл из 
юрт. Нагахьа санна лоамашкара музей а, 
Магасе цхьа зал енна Iояхьаре, доккха 
баркал аргдар дерргача къамо.

Музейш вIашагIтохар 
ловраш дукха хургбар
С. Орджоникидзе цIерца ювзаеннача моттигах лаьца

новкъосташта а цIаккха вицлургвац, 
денал дола зIамига саг санна, дага-
хьа виса Хьусена Заьудин.

 Айса дунен чухь яьккхача хана, 
кхы а дукха милице болхлой бовза 
бийзаб са. Царех вар бера хана тхо 
эггара чIоагIагIа кхераш хинна ка-
питан Хьулахой Махьмад. Цун воI 
Султан тхоца цхьан классе дешаш 
хилар, Наьсарера №1 йола ишкол яь-
ккха валлалца. Университете тхоца 
дешаш вар Пхьилекъонгий-Юртар-
ча милице капитана Налганаькъан 
Хьасана воI Руслан. ТIехьагIо из ше 
а хилар Наьсарен РОВД дуккхача 
шерашка къахьегаш. Республикан 
МВД министра заместитель вар Бу-
зуртанаькъан Хьусена Мухтар. «На-
бахтенаш кIезигагIа хургьяц» яхаш 
яр аз цунгара ийца хинна интервью. 
Цунна кепа техар 1996 шера лай-
чилла бетта 14-ча дийнахьа арадаь-
ннача «Наьсарен оаз» яхача газета 
оагIонаш тIа. Айса цунга даьча хат-
тарех цаI укх йоазонца дагадоха лов: 
«Вай республике зуламхой чубех-
каш набахте йий?» -хаьттар аз цунга. 
«Цу тайпара нах чубехкаш моттигаш 
вайцига яц. Карарча хана республи-
кан яц зуламхой цхьан юкъа чубех-
каш йола изолятор. Цудухьа лийца 
нах Пятигорске дIакхувл оаха. Бакъ-
да тха балхаца ювзаенна я зулам тох-
каш юххьанцара болх баь баллалца 
нах чубехкаш йола изолятораш. Уж 
йиъ я. Царех кхоъ районашка я, цаI 
– министерстве. Цар чу лийца нах 10 
денал дукхагIа чубоахкабац», - аьлар 
Хьусена Мухтара.

 Къаьстта а дицлуц сона айса даь 
цхьаькха йоазув. ГIалгIай Республи-
кан МВД цхьа шу дуза ха яр из. Ми-
лице болхлочох дикагIа йоазув дара 
дIакхайкаяь яхь яр. «Аьрзе бIы» аьнна 
цIи а йолаш, очерк язйир аз Наьсарен 
РОВД болхлочох, Яндаре участкови 
хиннача капитанах Ведажанаькъан 
Темарланах. Лоацца цхьа дакъа до-
аладергда аз, цу гаьнарча 1994 шера 
тушола бетта 24 дийнахьа лакхе хьо-
ахадаьча газета оагIонаш тIа кепа 
теха хиннача очерка юкъера:

«Лаьтта гIолла теIа лел, дуне, 
вахар гIайгIане хетийташ дола сира 
дохк. Сагота хеталу са новкъоста 
юхь. Цхьан юкъа со вицвеле, ше 
лехкача машена корах кIирвенна 
дIахьеж из. ХIанз мо водаш-воагIаш 
хилча мара, вахара уйла е ха хилац 
Темарланага. Из минот нийсъелча, 
дагадох дIадаха денош, милице даь-
ккха дIаьха, хала пхийтта шу...

Ший халонаш тIакхухьаш, оамал, 
син лоIам болат мо тувсаш, йодар 
зама. Хьакимаша зийра дог майра 
зIамагIа. Хоаставир. ЛаьрхIар. Тий-
шар. Эпсар а веш, даржашка кхийлар. 
Юххьанца Дошлакъий-Юрта, Аьлтий-
Юрта, Буро чу, цул тIехьагIа Яндаре.

Чуотт Темарлан цхьан коа. 
ШоллагIча. Арахьара тIабаьхка, 
мехка бе-беча миIингашка зуламаш 
даь байдда леларех саг вий тохк. Па-
спорташ хоатт. Вода совхозе а. Тех-
ника кхувл, яхаш, латкъаш хул ук-
хаза. Лорае езача вокх 11 моттиге 
фуд хьож. Ведда лела юртара ши саг 
хила тарлу моттигаш зув. ЛадувгI 
юрта герзах дувцачунга. Топаш йола 
23 саг моццагIе дIаязваьв...

Боад къовлабенна дикка ха яле 
а, Буро кIалхарча цхьан коа тIа 
ювлаш, саготдеш хьувзаш хул йок-
кха саг. Темарлана нана Разбан я из. 
ЦIавагIац кIаьнк. Дукха гов. Даьга 
хьежаш хул Зарета а. Духьалъяха... 
МархIаэккха... Цун наькх тIа къегача 
«МВД тIехдика гIулакх дарах» яхача 
седкъилгах кулг тоха безам болаш. 
Милиционер ва цун папа».

Iарчакханаькъан Сали

Магасерча культуран дегIаахара керт-
терча моттиге, дукха ха йоацаш ара-
даьнна Гуцаранаькъан Микаила «Ши 
вахар» яха книжка довзаш хилар ли-
тература дезараш. Из цун эггара хьал-
хара наьна меттала арадаьнна йоазув 
дар. Цу тIа кепа техача байташта тар-
жам даьр я йоазанхо ГIазданаькъан 
Аьсет. 

Керда книжка довза гулбеннараш-
та юкъе яр республикан культуран 
министр Лаьнанаькъан Залина, йоа-
занхой цхьанкхетара кулгалхо Ноа-
кастхой Хаваш, байташта таржам даь 
ГIазданаькъан Аьсет, йоазанхо Боканаь-
къан ГIапур, иллиалархо Налганаькъан 
Лемма, студенташ, культуран болхлой. 

Кердача книжка чулоацам бовзий-

таш, къамаьл дир Ноакастхой Хаваша, 
цул тIехьагIа дош аьлар моттигерча куль-
туран министра Лаьнанаькъан Залинас. 
ДIахо вIашагIкхетаре йийкар поэта бай-
таш, уж йийшар студенташа. Иштта Гу-
царанаькъан Микаила дешашта даьхача 
иллешка а ладувгIа таро хилар гулбен-
нарий. Цу книжка тIа дукхагIъяраш ли-
рически байташ я. Царех цхьаяраш без-
ама хетаяьй. Цу юкъера цаI еша лов, ер 
йоазув чакхдоаккхаш:

 «Ма хьежа, сона бIагIара ма хьежа.
Чов ма е, дог са лозадеш.
Ма кхайка – вац со хьахозаш.
Хьо езац сона, езац, кхета.

Ма кхайка сога, дегах ка ма етта.
Хье еза яхаш, дехар ма де сога.
Ма деха – со хувцавеннавац.
Бехк ма баха, кIаьдвеннав со хIанз…»

Наьна меттала йийкар поэта байташ

Батайнаькъан Хьава

БIаьстан къаьгача Iуйран; ло-
аман юрта, зIамигача май-
дан тIа сецар автобус. Цхьац-
ца хабараш дувцаш, кхоача-
ча кхаьчачул тIехьагIа, ше-ше 
хьалхавала гIерташ, автобуса 
тIара Iобоалаш бар нах. Юх-
хера а, дукха сих ца луш, ав-
тобуса лагIа тIа ког оттабеш, 
Iоваьлар лакхача дегIара, 
нийсвенна цхьа зIамига саг. 
Ший бейоахка хIамаш а чемо-
дан а Iо оттаяь, дIа-юха хьежа, 
тIаккха сигала хьал а хьежа, 
массе оагIорахьа зем боак-
кхаш а лаьтта, шорттига наь-
къа волавелар. Цхьайтта шу 
дар из укх мехка ца воагIа. 
ХIанз ший даьй мехка вар. 
Караганде вахаш, шахте болх 
беш хилар Мухьмад. Ший 
берал дIадаха, дега хьамса-
ра мохк цун дег чу бар даим. 
Къавеннача даь-дас оалар 
цунга каст-каста: «КIаьнк, со 
хIанз къавеннав, со укх дунен 
тIа ваха дикка ха я, йисар а яц 
дукха ха, гIо вай мехка, хьо 
мукъагIа хьажа цига фуд».

Цхьацца бахьан юкъелел-
хаш, даь-дас шийга деш дола 
дехар кхоачашде гIерташ, 
Мухьмад лела дикка ха яр. Из 
юххера а араваьлар ше лаьрхIар 
кхоачашде. ХIанз водар, дерри-
га дуне ший хеташ, хьамсарча 
Даьймехка кхаьча хиларах док-
кхал а деш, юрта юкъегIолла, 
тайжача боларах.

 ЗIамига бер долаш, ше ахкан 
замалахьа лувча ихача хин де-
хьавала везаш вар из хIанз. 
ЦIаьхха, духьалъэттар цунна 
из сурт, ше эггара хозагIа йола 
ха укх мехка дIаяхьар, цунна 
цIаккха дагара доалаш а дацар. 
Хил дехьавоалаш, хьаийца 
массехк кхерилг Iочукхессар 
Мухьмада. Юха моаршал хо-
атташ санна, хийтар цунна 
хин зIамигача талгIеша яйта-

ча оазах. Сихлуш вацар из, дог 
Iабацар цун гонахьарча Iалама 
хозленах. Иштта водаш, никъ 
лоацлора. Духьалъухар дIаяха 
ханаш. Дехьа-сехьа бердаш тIа 
ягIача гаьний къоргашка ягIа 
бовнаш лувца гIерташ, ший ха-
нарча берашца кIезига лийнна-
вацар из укх аренашка. Цхьан 
дийнахьа кхо бов а лаьцаяр цо, 
бакъда тIехьагIа, къа а хийтта, 
дIахийцар. Деш хIама доацаш, 
лелаш хилча, дас а човхаво-
ра, цу тайпара бовнаш лувцаш 
зехьа ха йоаеш ер бIаргавайна, 
цкъа дас саьрг бийттар Мухь-
мада. Цу хана-м из чIоагIа хала 
хиннадар цунна, бакъда хIанз, 
ше цу моттигашта тIехваьнна 
водаш, хоза а хеташ, дагаухар 
уж ханаш. Цхьайолча хана цхьа 
ткъаьх устагIа боажабе безаш 
хулар из, дукхагIча даькъе дас 
ше доажадора жа. МассагIа 
дар уж, иштта духьаллаттараш. 
ХIанз а дар цхьайтта шу хьал-
ха санна.

Гаьнавоалаш, наькъа водача 
хана, Мухьмада бIаргкхийтар, 
жаIула тIехьа воагIача сагах. 
Из вар укх моттигашка вахаш 
вола пхе. ЛаьрххIа юха а сеца, 
хьежар из Мухьмадага. 

-Фу леладу Iа? – аьнна, хаьт-
тар цо Мухьмадага.

-Со-м сай мехка цIавоагIа, Iа 
фу леладу? - юхааьлар укхо.

-ГIалгIа вий хьо? - хаьттар 
жаIуно. Ер гIалгIа волга хайча, 
цар къамаьл хоттаделар. 

-Гаьнара воагIий хьо? - хаьт-
тар цо юха а. 

-Казахстанера воагIа со,-
аьнна жоп делар зIамигача сага. 

Пхе гIадваха хьайзар, Мухь-
мад укх моттигашкара хила-
рах. Дукха хаттараш дора цо, 

гIалгIачун овла бовза гIерташ. 
Хил дехьарча юртара ва ше, 
аьлар Мухьмада, шоай юрт йол-
чахьа кулг дIа а хьекха. Из-м 
хIанз йоацаш я, ше цига вахаш 
воаца а я дикка ха. Казахста-
не хезадар шоашта, из йоха-
яь хиларах. Бакъда иштта яхе 
а, из сатувсаш вар, шоай юрт 
йолаш хиларга. Хил дехьа-
баьлар уж. Цхьацца дувцаш 
боагIаш, хьакхаьчар пхе ваха-
ча фусаме. Хьаьша ваь Мухь-
мад тIаэца ловш хиннавар из, 
бакъда наькъахо сихагIа шоай 
фусамах фу хиннад ха ловш 
вар. Цудухьа, цунца Iадика 
а йийца, из дIаховолавелар. 
Сихо ког ловзаш, гаьна мел 
воал сихагIа водаш, дукъ тIа 
урагIа волавелар Мухьмад, 
дукъ тIа ваьлча, гуш дар хоар-
цадаьча цIеной пенаш, бакъ-
да бIаргагуш цхьа адам дацар. 
Шоай цIен тIакхача воаллаш, 
цунна дайра ший ларагIа доагIа 
кхо жIали. ТIаккха цунна дага-
дехар, жIалеш цига лелаш дале, 
нах а хила безилга. Цхьан юкъа 
соцавелар из. Башха гаргада 
лоархIа ца деш, гаьно дIаайттар 
жIалеш а. Царех цаI кIор санна 
Iаьржа, хьайза чо болаш дар. 
ЦIаьхха дег чу дессар цунна, 
шоай хинна Iаьржа жIали.

ВанагIа, ер-м тха Чайра ма 
дий, аьнна, гIадвахар из.  

-Чайра, Чайра, - кхайкар 
Мухьмад. Iехаш хинна Iаьржа 
жIали сецар, тIаккха, цIог а 
лестадеш, тIадера, лаьтта Iо 
а дижа, бIарг тIера ца боак-
кхаш, уллаш цхьа ха яьккхар 
цо. Цунца хинна жIалеш гаьно 
сайца латтар. Хьаделл, Чайра, 
хьаделл, яхаш, хьестар цо 
жIали. ТIаккха юххе хьатIа а 

дена, делхар а IувгIар а цаI 
долаш, узамаш деш, хьалъу-
ра а увтташ, мархIалелхар из 
Мухьмада. ЗIамига бер санна, 
гIадвахавар Мухьмад, шоай 
жIали дийна долаш, велхар 
а велар а цаI долаш, хьестар 
цо из. Дагадаьллар-м дуккха 
а хургдар, массагIа дар уж, цу 
юкъа лайнараш, бакъда хIанз 
из деррига дицделча санна 
хетар цунна, селлара гIадваха.

-Меца хургда хьо, Чайра, са 
миска, къаьна Чайра, - яхаш, 
хьестар цо из. Ший чемодан хьа 
а яьста, чура маькх хьаяьккхар 
цо. Сов гIаддаха, бIаргаш къе-
гар жIале. Ах маькх цунна дIа а 
енна, гаьно сецача шин жIалена 
а цхьацца чIегилг елар цо. – 
Хьадола, Чайра, вай цIенах фу 
хиннад хьожаргда вай,-аьлар 
цо, жIали маькх йиа даьлча.

ДIакхаьчача гуш хиннар 
ийрча сурт дар. Пенаш мара 
ца дусаш, дохадаьдар цIенош, 
хIаьта а цу пенашка бийса яккха 
сайцар уж шаккха а. Докъаден-
на саьргаш гулдаь, цIи йий-
зар, баьцах кIалхьарцар а даь, 
салаIа лаьрхIа дIахаьнарваьлар 
из. Ха деш дагIаш Чайра а, 
гаьно латташ кхы ши жIали а 
дар. Ше воаккхий вора цо, хьам-
сарча фусаме бийса йоаккхаш 
хиларах. Наькъа дукха вена 
кIаьдвенна Мухьмад кIеззига 
набаро дIаозавешшехь а, цунна 
хезар говра когий таташ. Шин 
оагIорахьа говра талсашка до-
ахкаш тIормеш а долаш, хьак-
хаьчар пхе.

-Фусаме чувала мича тигар 
Iа, хьох тхоай веза хьаьша ве 
лейнадар сона, хIаьта ер даара 
кхача хьона байтаб са фусам-
нанас, - аьлар пхево.

-Сайх бехк цабаккхар дех 
аз, сай даь-дас тIадилла декхар 
кхоачаш ца дича валац со, хIанз 
майрра цунга ала йиш йолаш 
ва со, вай цIагIа бийса яьккха 
воагIа со, - аьлар Мухьмада.

-Ай, даьра, аз кхета-м ду, 
шун керара халонаш мел йок-
кха я, вIалла а башаргбий-хьогI 
шун къоаной кер чура из «ша»? 
- аьлар пхево. КIезига кхы 
ваьгIачул тIехьагIа, наькъа вена 
саг кIаьдвеннилга кхетадеш, из 
дIавахар. Дукха дIайха даараш, 
лаьрххIача кхабилгашка малар 
денадар малав ца ховча сага.

Хьахилар Iуйре, хIанз эгга-
ра халагIа дар цунна, цхьайт-
та шера шийга хьежаш, кхаьч-
кхаьчача сатувсаш лийннача 
Чайрацара къаста везаш хилар. 
Бакъда дагахьа чIоагIо йир цо; 
кастлуш укх мехкавала, аьнна. 
Мухьмад геттара гаьнаваллал-
ца тIехьадера Чайра. Дукха ха 
яьккхар цо, ше наькъа водаш, 
из дагаухаш, цIавеча ма дарра 
дIадийцар ший даь-даьга.

-Даьра, кIаьнк, вай цIа-м 
гIоргда, цу хаьрцача пенаш-
ка мара вай дахар цахиларах, - 
аьлар къаьнача Ювсапа.

Цхьан дийнахьа Ювсап, 
Мухьмад, нус Iайна наькъа 
баьлар; шоай мехка юха вахар 
дилла лаьрхIа. Коа тIа баьнна-
чул тIехьагIа, карта йисте улла 
Чайра бIаргадайча, воккха саг 
вийлхар.

-Ма боккха хиннаб укх жIале 
вайцара безам!-аьлар цо, шийна 
уллув латтача несийга дIа а 
хьежа. - Даьра, бац хьона из 
наха юкъе-м, - аьнна тIатехар.

Йоккхий халонаш эзар вай 
къамо мехках даккхарах, уж-м, 
йийца варгвоацаш, дукха яр. 
ХIанз а оалаш хезад вайна, цу 
хана Сибре бигача боккхийча 
нахагара, машенаш хьатIаэза, 
шоаш цIагIара арабоахаш, 
тIехьаIийхача хьайбай оаз лер-
гашка латт шоашта, аьле. 

 ЧАЙРА
Дувцар

Кхузанаькъан Сафийя

Чубиза дага болаш, лохбенна-
бар малх. Сайренца дог ловзаш, 
ма даггара цIогIарч хьекхаш, никъ 
дIалаьца ловзаш хьувзар бераш. 
КоанаIарга техача гIанда тIа, царна 
бIарахьежаш, Даьла цIи йоахаш, 
вагIар Iумар. Дукха уйлаш кхестар 
цун керта чу… «Маьржа-яI, ма ираз 
хиланзар са иштта ков дизза хила 
йиш йолча сай виIий дезалца безам 
баа, ма хиланзар-кх сона хийттар, аз 
лийрхIар, со хьийгар», - йоахар цун 
уйлаша…

Шо-шоай наIарга дагIача гIандаш 
тIа, арабувлаш, Iохувша болабелар 
нах... Иштта оамал яр цу юкъе, дук-
хача хана денз. Цхьа хоза бар тайна, 
вIаший га доаккхаш, тIера болаш баха 
Iема уж. Сатемах йизза хоза сайре яр 
из, мело мух хьекхаш, дог хьесташ. 
Говрбаьри гучаваьлар гаьннара. Хьал-
хьежаш, из зувш вагIар Iумар. Говр 
дIатIаэза, цхьан коа дIачуйистхилар 
из, тIаккха майрра IотIаволавелар:   
- Ассаламу Iалейкум, АллахIа бер-
кате йойла шоана ер сайре! Хана се 
хьона юхе зIамига вале а, салам дала 
лов сона… Дийша саг хиннача даь-дас 
иштта хьалхадоахаш кхеваьв со. Фу 
деш да шо, могаш доахкий?

- ВаIалейкум ассалам, беркат ма 

эшалда хьа дега а, бусалба саг! Гетта-
ра бакъахьа да, яьнна ха а ца къестаеш, 
салам далар. Иштта яхаций вай Пайха-
мара, Даьлера салам-моаршал хилда 
цун! Беркат дикагIа даржаргдар лохаш, 
леладеш хила деза-кх вай, Даьла дин 
дезаш дола нах!

- Воти, цIи фу яхаш я хьа?
- Со Iумар яхаш ва, Хасой воI. 

ЦаI лехаш-м ва хьо. Хьалла лакхера 
IочувоагIаш, хьо зувш вагIар со. Говр 
а дика я хьа, цхьа доккхача гIулакха 
водаш ца хилча араяккхац ер тайпара 
башха говр. Дувцал Iа, хье мала лехаш 
лел.

- Воти, Iолохлел хьо... букъ юхатехе, 
доккха садаккха Iа. Хьо ва аз лехар-м. 
Дог детталуш, аз дахьа къамаьл а 
хьона дахьаш да.

- ХIай, со... сона дахьа къамаьл?! - 
дIавIашагIъийра уйлаш, хаттараш.

- ВоIилг, фу ала воалл-хьогI хьо 
сога?.. Алал Iа сихагIа, сай дега гарт 
хьахоз сона. Са хана кхаьча саг дог 
чIоагIа долаш хилац, цудухьа цхьа ун-
заро хийтар сона…

- Диъ шу хьалха, де доацаш, хьа 
вайна цаI мара воаца воI Iусман мо-

гаш-маьрша а волаш, цIавоагIаш ва! 
Хьога из мерза хоам бе араваьннав со, 
чIоагIа ловр-кх сона гIадгIоргволча 
хьога хьажа…

- ХIай, фу аьлар Iа?! Iусман... Са воI 
Iусман вувц Iа? Ай, харц хоам хург-
ба из... дIаваьннав из, вац йоах цхьан-
нахьа а... Дукха лийхавар. Хьо малав? 
Малав хьо?

- Со ва хьа дега дикахетар де вена 
саг! ЦIена бакъдолаш да, хьа воI 
цIавоагIаш латтилга. Цхьа-ши сахьат 
даьлча, го мег шо...Маьрша ва хьа воI, 
маьрша ва!

- Аьъ... Йоа АллахI! Йоа АллахI! Ва 
нах, ва нах... Мичад шо?! 

ЭгIара, магIара нах Iоъада болабе-
лар.

- Хьаллаца со, кулг хьада сога, 
дIачувига со коа. ХIанз вожар кхерам 
ба со… Ва-а Iайши, вай воI дийна ва 
йоах! Дийна а волаш, воагIаш латт йоах 
вай кIаьнк Iусман. Iайши-и-и, АллахIа 
къахетам баьб вайх! 

Ма даггара мухь бетташ, велхар 
Iумар. Коа юкъе, баь тIа Iолохвелар из, 
кхы дIаваха ди доацаш. Ков хьалди-
зар наха. ЦаIаш белхаш, вожаш белаш, 

кхоалагIбараш эттача хьалах ца кхе-
таш, цхьа хIама дар коа даьллар... Хоам 
бахьаш венар цIагIа чуваьккхар, коа 
юккъе боккха ши яй оттабаь, цIи ювза 
дахчах диг детта эттар кагирхой. Ков 
дизза гIандаш, истолаш даьржар. Хоза-
ча хоамо ираз доссадаь, барттайна даха 
Iема беркате тайпа цхьан коа хьагулде-
лар. Даараш кийчдеш кхалнах, бежан 
туладеш, устагIанна урс хьокхаш маIа 
нах кхесташ, коа чуваьлар даь, наьна 
цаI мара воаца эздий воI. Дицлургдоа-
цача сурто белхабора ков дизза хинна 
нах.

- Хьаллаца кулгаш, дуIа дергда вай, 
ва-а нах, кулгаш хьаллаца! - йоахар цар. 
Коа юкъе ваьгIача даьна дIатIаваха, гош 
тIа Iолохвенна, цун когаш мархIабехка, 
IовIашкаваха, хьаIингашка ухаш, вел-
хаш вагIаш ха яьккхар даь, наьна 
йIовхалах хьегаш, царца ше дуаргдола 
безамах дизза дола денош духьалъувт-
таш, из ди кхачарга сатувсаш лийна-
ча Iусмана. Де доацаш из вайна хилара 
ший бахьанаш дар… царех тIехьагIа… Из 
дацар хIанз лоархIаме, керттердар; даь, 
наьна цаI мара воаца боча воI, могаш 
волаш, цIенах кхетар дар!  Пхийттара 
яьлча санна удар, воI цIаваро къонъяь 
нана… Дицлургдоаца ди дар из… ВIалла 
дага а дарий, ах сахьат хьалха, цу наха; 
шоай вахар иштта хувцалург ма дий 
аьнна… Ма хам баь варгвоацаш, бар-кх 
Даьла къахетам!

Ираз доссар
Дицлургдоацача денах…

ОБЪЯВЛЕНИЯ

Утерянный аттестат 06АБ 
№0006008, выданный СОШ 
№15 с. п. Средние Ачалуки в 
2011 г. на имя Точиевой За-
миры Бейаловны, считать 
недействительным.

-----------------------------------
Утерянный аттестат 06АБ 

№0010266, выданный СОШ 
№2 с. п. Галашки в 2012 г. на 
имя Бисаева Магомед Баси-
ра Курешовича, считать не-
действительным.

-----------------------------------
Утерянный аттестат В 

№182149, выданный СОШ 
№2 с. п. Яндаре в 1993 г. на 
имя Падиевой Айны Гела-
ниевны, считать недействи-
тельным.

-----------------------------------
Утерянный аттестат 

№2352157, выданный СОШ 
№26 с. п. Зязиков-Юрт в 
2006 г. на имя Гелисхановой 
Макки Хусеновны, считать 
недействительным.

Iарчакханаькъан Сали

Нохчийи гIалгIайи юкъара 
республика йолча хана, бер-
ригача мехка цIихеза дикто-
раш бар телевидене а ради-
он а гIалгIай меттала йола 
передачаш дIакхухьаш.  Ма-
сала, телевидене геттара 
гIорбаьнна бар Янданаькъан 
Лидаи Малсаганаькъан Та-
мараи, тIехьагIо цига балха 
вера Ганенаькъан Мухьмад. 
Шолжа-ГIалий тIарча ради-
он тайп-тайпарча ханашка 
вай къаман диктораш хинна-
бар Доданаькъан Iамар-Iаьла, 

Пхьилекъонгий Махьмад-
СаIид, Угурчанаькъан Азмат-
гири, Овшанаькъан Iалаудин, 
ГанукаевгIар (Ужахьанаь-
къан) Рая.

1992 шера гIалгIай къаьстта 
республика хьаяьчул тIехьагIа, 
хьахилар кердача мехка теле-
видени, радио. Юххьанца цар 
диктораш, цигарча хьакимаша 
шоаш хержа, оттабаьбар. Теле-
видене болх беш хилар Коазой 
Аслани Оскананаькъан Фати-
маи. 1993 шера дIакхайкайир 
шиннахьа а диктораш хила 
безам болча наьха яхь. Укх 

шера нийсса 30 шу даьннад 
къаман вахаре из моттиг хинна.  
Цу хьакъехьа цу деношка (1993 
шу, ардара бетта 23 ди) арадаь-
ннача «Наьсарен оаз» яхача га-
зето яздора: «31 заявлени хьа-
чуеннаяр ГIалгIай телевиденеи 
радиони  диктораш хила безам 
болча мехкарашеи кагийча 
нахеи. Яхьан кхо тур чакхъяь-
нначул тIехьагIа, дикагIбараш 
хьакъоастабаьб. Телевидене 
диктораш ба Эккажанаькъан 
Фатимаи Йовлой Илези.  Фати-
ма ашарий а хьехархочун а де-
шараш дийша я, Илез – юртбоа-
хама техникум яьккха. 

Радион диктораш хургба 
БIарахой Любаи Зангенаькъан 
Аслани.

 Даькъалабувцаргба вай цар 
болх». 

 Иштта дIадоладелар вай къа-
ман теле-радиокомпане дик-
торий вахар, цул тIехьагIа, укх 
30 шера дукхаза хувцабеннаб 
уж. Хьалхара диктораш хинна-
чар кхыдола балхаш ду. Экка-
жанаькъан Фатима Магасерча 
культуран дегIахара керттерча 
моттига директор я, хIаьта Илез  
культуран министра замести-
тель ва тахан.

Къаьнара газеташ дешаш
ГIалгIай телевидене, радион хьалхара диктораш харжарах

ГIазданаькъан Ахьмад

ГIалгIайчен паччахьалкхен ис-
кусствай колледжа студента-
ша, шоай хьехамчашца цхьа-
на, концертага хьажа бийхар 

Шолжа кхален Оалкама баха 
нах. Юртарча культуран цIагIа 
луш хиннача концертага хьажа 
баьхкабар цигара бахархой.

«Концерте дакъа лоацаш бар 

халхарий отделене студенташ, 
инструментальни ансамблаш, 
трио, иштта дуэт. В. А. Когано-
вас кулгал деш йолча халкъа ин-
струментий оркестр геттара а 
хоза хеташ тIаийцар. Бахархо-

ша дика сакъийрдар цу кхетаче, 
сапаргIатадаьнна бар берригаш 
а. Искусствай колледже дешаш 
бараша, хоза хеташ, гойтар шоай 
начIал», - аьлар «Сердало» газе-
тага концерт вIашагIделлараша.

Искусствай колледжа студенташа 
Оалкама концерт делар

Къаман 
библиотеке, 
Россе къамий 
цхьоагIонна 
хетабаь гойтам 
дIабихьар

ГIазданаькъан Ахьмад

«Къамий цхьоагIо - Россе 
кхоане» яха гойтам ба 
вай къаман библиоте-
ке. Хьокха оттадаьд Рос-
серча къамий культурах, 
исторех, кхолламах, ли-
тературах дола хIамаш. 
«Тайп-тайпарча ханашка, 
Россе хинна хала шераш 
дувц исторически рома-
нашка, повесташка, дув-
царашка. 

Царна юкъе да 1612-ча 
шера хиннача хувцамех дола 
Шокарев С. яздаь «Москвера 
кегаенна ханаш», Волков В. 
яздаь «1612. Мукъадалар», 
Савельев А. яздаь «1612. 
Минини Пожарскийи. Ке-
гаеннача ханах чакхдалар», 
иштта кхыдола книжкаш.

Гойтаме баьхкараш-
та бовзаргба Россе пачча-
хьалкхен истори кхоллаш 
лаьтта цIихеза нах, боккхий 
полководцаш», - дийцар 
«Сердало» газетага библи-
отеке. 2005-ча шера денз, 
дездеш да вай мехка къамий 
цхьоагIон ди. 1612-ча шера 
этта хиннача хувцамашца 
дувзаденна да из ди харжар. 
Пожарски Дмитрийи Минин 
Кузьмаи хьалха болаш, Мо-
сквера доал шоай каралаца 
гIийрта полякаш арабоахаш, 
дов лаьттад.

Гаьгенаькъан Мартина

Магасерча культурахи, 
спортахи, туризмахи йолча 
моттигера кагирхой футбо-
лах ловза тоаба къовсаелар 
МагIалбикерча спортсме-
нашца. Магасерча кагир-
хошта тIехьа хилар котало. 
Из хоам «Сердало» газетага 
бир магасхоша.

«Шаккха оагIорахьара 
ловзаш хиннараш лакха гов-
зал йолаш бар. Бакъда кота-
ло тренера Шибиланаькъан 
ИбрахIима кхебаьча футбо-
листашка кхаьчар. Шоай мел 
бола низ ураоттабаь, чIоагIа 
лайзар кIаьнкаш укх наь-
къа», - дийцар тха газетага. 
Иштта дIакхухьача ловза-
раша къонача футболистий 
дегаш ураоттаду, спортаца-
ра бувзам кхы а дукхагIа 
чIоагIбу.

Вай мехкарча 
спортсмена, 
Россе Кубок 
яккхара 
къовсамашка, 
боарза даьккхар

Гаьгенаькъан Мартина

Россе Кубок яккхара 
яхьашка, боарза май-
дилг йоаккхаш, белгал-
ваьлар вай мехкахо. Уфе 
дIайихьар яхьаш. Из хоам 
тха газетага бир респу-
бликерча эллинхой-ру-
мий латарах йолча  феде-
раце.

«Ямалий-ненций къаь-
сттача кура тIарча латар-
хочунца Марзоев Аскараца 
летар 82 кийла дозал дола 
Опанаькъан Ислам. «Ади 
Ахьмад» яхача клубера ва-
хийтавар из. «Эллинхой-ру-
мий латарах» дIахьош яр 
яхьаш», - дийцар «Сердало» 
газетага спорта доал дераша.

ДикагIволча 
спорта 
хьехамчанна 
100 000 cом 
кхоачаргда

Султиганаькъан Йоакъап

«Укх шерара хьехамча» 
яхача яхьашта тIагIолла, 
эггара дикагIа волча тре-
нера дала лаьрхIад 100 
000 сом ахча. Из хоам 
«Сердало» газетага бу 
мехка паччахьалкхен ви-
калаша.

«Укх шерара хьехамча» 
яхача яхьашка котваьннача 
вай мехкарча «Росси» яхача 
спорткхетачен хьалха лат-
тача Янданаькъан ИсмаIала 
100 000 сом дала оттадаьд. 
Цо белгалдечох, вай респу-
блике дукха ба лакха говзал 
йола спорт хьеха нах, бакъ-
да цар хьийга къа дукхагIа 
долча даькъе ца гуш дус. 

Дукха дика спортсменаш 
кхебаьб цар, вай доккха бар-
кал яха дезаш», - йоах тхо-
гарча хоамо. М-GI яхача ма-
шенашта кхоачам лоатта-
беча моттига доал ду Мал-
саганаькъан Зоврбик ва цу 
гIулакха ахча хьожадер. Гет-
тара хоза гIулакх да, вай 
къаман сий доаккхаргдо-
ла кагирхой кхебеш боахка-
ча наьха терко яр, цар хьий-
га къа лархIар.

Гаьгенаькъан Мартина

ГIалгIайче даькъалабийцар, 
ондаргашта юкъе дIахьош 
йолча боксах йолча яхьаш-
ка котбаьннараш. Уж хета-
яь яр Украине тIема операци 
дIахьош байнача бIухошта, 
яхаш, хоам бир «Сердало» га-
зетага.

Безам тIабодаш яр, ондар-
гашта юкъе дIайихьа яхьаш. 
Цига дакъа лоацаш бар 14-15 
шу даьнна, 48 – 80 кийла-
га кхаччалца дозал дараш. 
Яхьаш дIайихьар, Наьсарен-
Шахьара боксах йолча ишко-
ле. Яхьаш вIашагIъехкараша 
яхачох, уж кийчъяьяр нарко-
тикашта духьала къовсам ло-
аттабара йолча комиссе балха 
чуйоагIаш. ЛерхIаш хинначул 
дуккха а дукхагIа хьажархой 

бар цига. 
Иштта цига дакъа лоацаш 

хилар республикан 19 спортив-
ни а дешара а моттигашкара 
кхувшбоагIараш. Котбаьнна-
рех хилар 52 спортсмен, царна 
юкъе дIайийкъар совгIаташ 
доагIа моттигаш. 

ГIалгIай Республикан кагир-
хой гIулакхех йолча комите-
та кубкаш, майдилгаш, грамо-
таш елар Янданаькъан Рамза-
на, Iахилганаькъан Самира, Ал-
бохчанаькъан Тимура, Налга-
наькъан Мухьмада, Овшанаь-
къан Iаддала, КIориганаькъан 
Ахьмада, Доданаькъан Аза-
мата, Малсаганаькъан Хьам-
зата, ЯндархановгIар СаIида, 
ТагировгIар Хыйсена, Дудара-
наькъан Сулейманна, ЦIечой 
Сайфуллайна, Пхьиленаькъан 
Iадрахьмана, Гадаборшанаь-
къан Рахьмана, ЦIолой Мухь-

мада. 
ШоллагIа моттигаш яьхар: 

ЯндархановгIар Хьамида, Бек-
марзанаькъан Ислама, Бар-
кинхой Илеза, Хамхой Мухь-
мада, ТIумхой Османа, Коа-
зой СаIид-Мухьмада, Баьзенаь-
къан Iаддал-Малика, Могашка-
наькъан Ислама, Гаьгенаькъан 
Iаьлас, Тирканаькъан ИсмаIала, 
Iалбаканаькъан Ислама, 
КIориганаькъан Муслима, Хам-
хой Адама, ЧIасанаькъан Рахь-
мана, Чуранаькъан Расула. 

КхоалагIа моттигаш яьха-
раш бар Поалонкой Мухьмад, 
ХачеруевгIар Хьадис, ГIулой 
Амин, Янданаькъан Мухьмад, 
Хамхой ИбрахIим, Беканаь-
къан Мухьмад, Албохчанаь-
къан Илез, Iарчакханаькъан 
СаIид, Дзейтанаькъан Абу-Ба-
шир, ГетагIазанаькъан Хьасан, 
Боканаькъан Адам, Йовлой 

Муслим, ПхьугIой Жандулла, 
ГIайтакханаькъан ИбрахIим, 
Цхьорой Адам, Хьулахой 
Iаддал, Овшанаькъан Муслим, 
Кокурхой Керам, Бузуртанаь-
къан Мухьмад, Оалмазанаь-
къан Ислам, Дахкилганаькъан 
Мухьмад-Iаьла, Хамхой Ман-
сур. 

СовгIаташ дIалуш бола 
лоархIаме болх дIахьош хилар 
терроризмаца къовсам лоат-
табара йолча комиссен отде-
ла кулгалхо Кхоартой Мус-
лим, Наьсарен-Шахьара адми-
нистрацен кулгалхо Йовлой 
Урусхан, ГIалгIай Республи-
кан бокса федерацен прези-
дент ГIазгиренаькъан Ахьмад, 
боксах йолча РСШОР кулгалхо 
Зангенаькъан Абукар, ГIалгIай 
республикан боксах йолча 
вIашагIтехача тоабан тренер 
Дарсиганаькъан Або.

Боксах йолча республикан 
яхьашка котбаьннараш безбир

Магасера футболисташ котбаьлар


